
బీఆర్ఎస్ అధినేత, మాజీ సీఎం కేసీఆర్  వచ్చే నెలలో తెలంగాణ 
భవన్ కు వచ్చి రోజూ కార్యకర్తలను కలుస్తారని ఆ పార్టీ ఎమ్మెల్యే, 
మాజీ మంత్రి హరీష్ రావు  వెల్లడించారు. శనివారం హైదరాబాద్  
లోని పెద్దపల్లి లోక్ సభ నియోజకవర్గ సన్నాహక సమావేశం 
నిర్వహించారు. ఈ భేటీలో కడియం శ్రీహరి, ప్రశాంత్ రెడ్డి, 
నిరంజన్ రెడ్డి, జగదీశ్ రెడ్డి సహా పెద్దపల్లి నియోజకవర్గం నేతలు, 
ప్రజా ప్రతినిధులు పాల్గొ న్నారు. అసెంబ్లీ ఎన్నికల్లో  పార్టీ ఓటమిపై 

సమీక్షిస్తూనే, రాబోయే లోక్ సభ ఎన్నికల సన్నద్ధత, కార్యాచరణపై 
చర్చించారు. కేసీఆర్ కోలుకుంటున్నారని, సంపూర్ణ ఆరోగ్యంతో 
త్వరలోనే ప్రజల ముందుకు వస్తారని హరీష్ రావు ఈ సందర్భం -
గా తెలిపారు. అసెంబ్లీ ఎన్నికల్లో  ఓటమి స్పీడ్ బ్రేకర్ మాత్రమే 
అని.. ఎవరూ అధైర్యపడొద్దని హరీష్ రావు పునరుద్ఘా టించారు. 
'తొలిసారి ప్రధాన ప్రతిపక్ష పాత్ర పోషిస్తున్నాం. మన సత్తా ఏంటో 
చూపిద్ద ాం. పెద్దపల్లి పార్లమెంట్ స్థా నాన్ని కైవసం చేసుకునేందుకు 
కార్యకర్తలంతా సమిష్టిగా పని

గతేడాది చంద్రుడు దక్షిణ ధ్రువంపై చంద్రయాన్ 3 ని సాఫ్ట్ 
ల్యాండింగ్ చేసి చరిత్ర సృష్టించిన భారత అంతరిక్ష పరిశోధన 
సంస్థ ఇస్రో.. సూర్యుడి గుట్టు  విప్పేందుకు నింగిలోకి పంపించిన 
ఆదిత్య ఎల్ 1 ప్రయోగాన్ని కూడా విజయవంతంగా నిర్దేశిత కక్ష్య-
లోకి ప్రవేశపెట్టింది. 2023 సెప్టెంబర్ 2 వ తేదీన ప్రయోగించిన 
ఆదిత్య ఎల్ 1.. 127 రోజుల సుదీర్ఘ ప్రయాణం తర్వాత ఇవాళ 
(శనివారం).. సూర్యుడికి సమీపంలోని లాగ్రాంజ్ పాయింట్ 1 
వద్దకు చేరుకుంది. 15 లక్షల కిలోమీటర్లు  ప్రయాణించిన ఆదిత్య 
ఎల్ 1 ను ఇస్రో శాస్త్రవేత్తలు నిర్దేశిత కక్ష్యలోకి ప్రవేశపెట్టా రు.
ఐదేళ్ల పాటు ఈ ఆదిత్య ఎల్ 1 సేవలు అందించనుంది. సూర్యుడి 
గురించిన మరిన్ని విషయాలను సేకరించి భూమికి పంపించ -
నుంది.ఇవాళ 63 నిమిషాల 20 సెకన్లపాటు ప్రయాణించిన 
తర్వాత ఆదిత్య ఎల్1 స్పేస్క్రాఫ్ట్ను భూమి చుట్టూ  235*19500 
కిలోమీటర్ల దీర్ఘ వృత్తాకార కక్ష్యలోకి సాయంత్రం 4 గంటలకు విజ -
యవంతంగా ఇస్రో శాస్త్రవేత్తలు చేర్చారు. ఇది భూమికి 15 లక్షల 
కిలోమీటర్ల దూరంలో ఉన్న లాగ్రాంజ్ పాయింట్ 1 చుట్టూ  ఉండే 
హాలో కక్ష్యలో పరిభ్రమించనుంది. అక్కడి నుంచి అది సూర్యుడిని 
పరిశీలించి భూమికి సమాచారాన్ని అందించనుంది. ఈ ఆదిత్య 
ఎల్ 1.. భారత అంతరిక్ష పరిశోధన సంస్థ ఇస్రో పంపిన తొలి 
అంతరిక్ష ఆధారిత అబ్జర్వేటరీ ప్రయోగం కావడం గమనారహ్ం. సె-
ప్టెంబరు 18 వ తేదీ నుంచే సూర్యుడి శాస్త్రీయ సమాచారం సేకరిం -
చడం మొదలు పెట్టిన ఆదిత్య ఎల్ 1.. సెప్టెంబరు 19 వ తేదీ నుంచి 
సూర్యుడి దిశగా ప్రయాణం ప్రారంభించింది.అయితే ఈ ఆదిత్య 

ఎల్-1 కక్ష్యలో తిరుగుతూ సూర్యుడి గురించిన సమాచారాన్ని 
సేకరించేందుకు తనతోపాటు తీసుకెళ్లిన పరికరాలను ఉపయోగిం -
చనుంది. సూర్యుడిపై ఏర్పడే సన్ స్పాట్స్, సౌర జ్వాలలు, కరోనల్ 
మాస్ ఎజెక్షన్స్ వంటి విషయాలపై అధ్యయనం చేస్తుంది. కాగా.. 
ఈ ఆదిత్య ఎల్ 1 సూర్యుడిపై అడుగు పెట్టకున్నా.. సూర్యుడికి 
దూరంగానే ఉంటూ అక్కడ ఏర్పడే సౌర విద్యుదయస్కాంత ప్రభా-
వాల గురించి ముందుగానే హెచ్చరిస్తుంది. దీని వల్ల అంతరిక్షంలో 
ఉన్న భారత శాటిలైట్లు , కమ్యూనికేషన్ వ్యవస్థకు ఎలాంటి నష్టం 
కలగకుండా చూసుకోవచ్చు. సౌర తుఫానులు దాటిపోయేంత 
వరకు మన శాటిలైట్లకు ఎలాంటి ఇబ్బంది లేకుండా సేఫ్టీ మోడ్లో  
ఉంచేందుకు సాయపడుతుందని ఇస్రో ఛైర్మన్ ఎస్. సోమనాథ్ 
తెలిపారు.ఆదిత్య ఎల్-1 సౌర తుఫానులపై నిఘా ఉంచి అంతరిక్ష 
రక్షకుడిగా మారనుందని ఆశాభావం వ్యక్తం చేశారు.

సైబర్ నేరగాళ్లు  
పనిపడుతున్న  
పోలీసులు

 ఇటీవల కాలంలో సైబర్ నేరాలు ఎక్కువైపోయాయి. పార్టట్ైమ్ జాబ్స్  పేరుతోనూ, పె -
ట్టు బడుల  పేరుతోనే, ఆన్లైన్ గేముల  పేరుతోనో... లింకులు పంపి...అమాయకులను 
మభ్యపెట్టి వారి అకౌంట్లు  ఖాళీచేసేస్తున్నారు డిజిటల్ కేటుగాళ్లు . సైబర్ నేరాల పట్ల 
అప్రమత్తంగా ఉండాలని పోలీసులు పలుమార్లు  హెచ్చరికలు చేస్తున్నా... కొందరు 
వారి వలలో పడుతునే ఉన్నారు. కేటుగాళ్లు  సొమ్ము స్వాహా చేశాక... మోసపోయామ-
ని తెలుసుకుని పోలీసులను ఆశ్రయిస్తున్నారు. లక్షలు, కోట్ల 

 ముంబై లోని పలు సంస్థలకు బాంబు బెదిరింపులు కలకలం 
రేపాయి. 8 సంస్థలను లక్ష్యంగా చేసుకొని కొందరు ఈ బెదిరింపు -
లకు పాల్పడ్డా రు. ముంబై కొలాబా ప్రాంతంలోని ఛత్రపతి శివాజీ 
మహరాజ్ మ్యూజియం వర్లీలోని నెహ్రూ సైన్స్ సెంటర్ బైకుల్లా  
జూ సహా పలు సంస్థలను బాంబులతో పేల్చేస్తామంటూ బెదిరించా -
రు. శుక్రవారం సాయంత్రం ఆయా సంస్థలకు బెదిరింపు మెయిల్స్ 
వచ్చినట్లు  పోలీసులు వెల్లడించారు. ముందుగా మ్యూజియంకు 
బెదిరింపు మెయిల్ వచ్చినట్లు  చెప్పారు.బెదిరింపు మెయిల్స్తో 
అప్రమత్తమైన అధికారులు నగరంలోని ప్రధాన ప్రాంతాల్లో  
భద్రతను కట్టు దిట్టం చేశారు. అదేవిధంగా బెదిరింపులు వచ్చిన 
సంస్థల వద్దకు బాంబ్ స్వ్కాడ్ చేరుకొని తనిఖీలు చేపట్టింది. 
అయితే, ఈ తనిఖీల్లో  ఎలాంటి పేలుడు పదార్థా లూ కనిపించలేదు. 
ఆయా సంస్థలు ఇచ్చిన ఫిర్యాదు మేరకు కేసు నమోదు చేసుకు -
న్న పోలీసులు ఈమెయిల్స్ ఆధారంగా నిందితుల్ని పట్టు కునే 
ప్రయత్నం చేస్తున్నారు. ఈ మేరకు కొలాబా పోలీస్ స్టేషన్లో  గుర్తు 

తెలియని వ్యక్తులపై సంబంధిత సెక్షన్ల కింద కేసులు నమోదు 
చేశారు.కాగా, గత కొన్ని రోజులుగా దేశంలోని పలువురు ప్రము-
ఖులు, పారిశ్రామివేత్తలు, విమానాశ్రయాలు, బ్యాంకులు, ప్రముఖ 
ఆలయాలకు బాంబు బెదిరింపులు 

లగ్జరీ 
ఇళ్లు  సేల్స్..
సూపర్

2023లో స్థిరాస్తి వ్యాపారం మూడు ఇళ్లు , ఆరు ఫ్లాట్లు  గా సాగింది. ముఖ్యంగా, విలాసవం -
తమైన ఇళ్లను  కొనడానికి డబ్బున్న జనం క్యూ కట్టా రు. దేశంలోని 8 ప్రధాన నగరాల్లో ... 
2022లో 3,12,666 ఇళ్లు /ఫ్లాట్లు   అమ్ముడైతే, 2023లో అవి 5% పెరిగి 3,29,907కు 
చేరాయి. రూ.కోటి కంటే ఎక్కువ విలువైన గృహాల విక్రయాలు 27% నుంచి 34%కు 
పెరిగాయి. స్థిరాస్తి కన్సల్టెన్సీ కంపెనీ నైట్ ఫ్రాంక్ ఇండియా, దేశంలోని 8 ప్రధాన నగరాలు 
దిల్లీ-NCR, ముంబయి మెట్రోపాలిటన్ రీజియన్, బెంగళూరు, చెనన్ై, 

కోటి 
దాటేసిన 
దరఖాస్తు లు

తెలంగాణలో ఆరు గ్యారంటీల కోసం ప్రవేశపె -
ట్టి న ప్రజాపాలన కార్యక్రమం దరఖాస్తు  గడువు 
నేటితో ముగిసింది.. ప్రారంభమైన తొలి రోజు 
నుంచే జనాల నుంచి భారీగా దరఖాస్తు లు వస్తు -
న్నాయి. డిసెంబల్ 28 నుంచి ప్రజాపాలన 
కోసం ప్రభుత్వం దరఖాస్తు లు స్వీకరిస్తోం ది. రా -
ష్ట్ర వ్యాప్తం గా ఇప్పటి వరకు కోటీ 8 లక్షల 94వేల 
115 ప్రజాపాలన దరఖాస్తు లు ప్రభుత్వానికి 
అందాయి. ఇందులో ఆరు గ్యారంటీల కోసం 
93లక్షల 38వేల111 అప్లి కేషన్లు  వచ్చాయి. 
15,55, 704 దరఖాస్తు లు ఇతర అంశాలపై 
అర్జీలుగా అధికారులు తెలిపారు. 

ఇక ప్రజల్లో కి కేసీఆర్

సన్న బియ్యం 
కొనలేము.. 
తినలేము...
u	 కొండెక్కిన సన్న బియ్యం... 

u	 కొనలేము అంటున్న సామాన్యులు

u	 చుక్కలు చూపిస్తు న్న సన్న బియ్యం..!

u	 రూ.6వేల నుంచి రూ.7వేల వరకు..

u	 నెల రోజుల్లో  రూ. 800 నుంచి రూ.వెయ్యి 

u	 ఇబ్బందిపడుతున్న పేద, మధ్య తరగతి ప్రజలు.

u	 ధరలను అదుపు చేయాలని వేడుకోలు.. 2

ముంబై లోబాంబు 
బెదిరింపులు కలకలం

ఛత్రపతి శివాజీ మ్యూజియం సహా 8 సంస్థలకు బాంబు బెదిరింపులు

ఆదిత్య ఎల్ 1 సక్సెస్

మిగతా 2 లో

మిగతా 2 లోమిగతా 2 లో

మిగతా 2 లో

2

మెగా మాస్టర్ ప్లా న్ - 20502



అక్షింతల పంపిణీ.... 

- జయభేరి, ఇల్లందు :

శనివారం19, 20, 21వార్డ్ లలో శ్రీ అయోధ్య రాముని అక్షింతల 
పంపిణీ  కార్యక్రమంలో పాల్గొ ని భక్తులందరిని అయోధ్యలో శ్రీరా -
ముని విగ్రహప్రతిష్టా  సమయంలో తేదీ 22-2-2024 సోమవారం 
రోజున సాయంత్రం 6:00 వేళలో తమ తమ ఇళ్ళ ముందు 5 దివ్య 
దీపాలను వెలిగించవలసినదిగా కోరడం జరిగింది. ఈ కార్యక్రమం -
లో నాగన్న, ఈశ్వర్, డి.కే శ్రీను, వీర్ల శ్రీను, పవన్, లింగయ్య, నరేష్, 
నర్సయ్య,తదితరులు పాల్గొ న్నారు.

ఒడ్డు గూడెం లో ప్రజా పాలన

- జయభేరి, ఇల్లందు :

ప్రజా పాలన కార్యక్రమం ఒడ్డు గుడెం గ్రామపంచాయతీ లో ప్రారం -
భించిన ఇల్లందు నియోజకవర్గ శాసనసభ్యులు  కోరం కనకయ్య ఈ 
మేరకు ఆయన మాట్లా డుతూ అర్హు లైన ప్రతి ఒక్కరికి కాంగ్రెస్ ప్ర -
భుత్వం అందించే ఆరు గ్యారెంటీల పథకాన్ని కచ్చితంగా అందేలా 
చూస్తామని ఆయన అన్నారు. ఈ కార్యక్రమంలో స్థా నిక సర్పంచ్ 
చాట్ల భాగ్యమ్మ ముకుందాపురం సర్పంచ్ చుక్కమ్మ, ఎంపీడీవో 
బాలరాజు, ఇంద్రనగర్ ఎంపీటీసీ రాము, తాటి బిక్షం, రంజిత్, 
పంచాయతీ కార్యదర్శి తెప్పల మల్లేష్ తదితరులు పాల్గొ న్నారు.

అయోధ్యలో రామాలయ 
ప్రారంభోత్సవానికి ఆహ్వానం 
అందింది: ఖర్గే

- జయభేరి, న్యూఢిల్లీ, జనవరి 6

 అయోధ్యలో రామాలయాన్ని ఈనెల 22వ తేదీన ఓపెన్ చేయ -
నున్న విషయం తెలిసిందే. ఆ ప్రారంభోత్సవానికి సంబంధించిన 
ఆహ్వానం అందిందని, త్వరలోనే దీనిపై నిర్ణయం తీసుకుంటామని 
కాంగ్రెస్ పార్టీ చీఫ్ మల్లిఖార్జు న్ ఖర్గే తెలిపారు. ఈడీ, ఐటీ లాంటి 
శాఖలను బీజేపీ దుర్వినియోగం చేస్తోందన్నారు. భారత్ జోడో 
న్యాయ యాత్రలో పాల్గొనేం దుకు పౌరహక్కుల నేతల్ని ఆహ్వానిం-
చినట్లు  ఖర్గే వెల్లడించారు. కేంద్ర ప్రభుత్వం తెచ్చిన కొత్త కార్మిక 
చట్టా లను ఆయన వ్యతిరేకించారు. నియంతృత్వ సంకేతాలన్నా-
రు. మణిపూర్లో  చాలా దురదృష్టకర సంఘటనలు జరిగాయని, 
కానీ ఫోటో షూట్ల కోసం మోదీ బీచ్లకు వెళ్లా రు కానీ మణిపూర్కు 
ఎందుకు వెళ్లలేదన్నారు. భారత్ జోడో న్యాయ యాత్రకు చెందిన 
లోగోను, నినాదాన్ని ఆయన ఆవిష్కరించారు.

2 జనరల్ న్యూస్
ఆదివారం
07.01.2024

	  మొదటిపేజీ తరువాయి

కోటి దాటేసిన దరఖాస్తు లు
తెలంగాణలో ఆరు గ్యారంటీల కోసం ప్రవేశపెట్టిన ప్రజాపాలన కార్యక్రమం దర -
ఖాస్తు గడువు నేటితో ముగిసింది.. ప్రారంభమైన తొలి రోజు నుంచే జనాల నుంచి 
భారీగా దరఖాస్తులు వస్తున్నాయి. డిసెంబల్ 28 నుంచి ప్రజాపాలన కోసం ప్రభు-
త్వం దరఖాస్తులు స్వీకరిస్తోంది. రాష్ట్రవ్యాప్తంగా ఇప్పటి వరకు కోటీ 8 లక్షల 94వేల 
115 ప్రజాపాలన దరఖాస్తులు ప్రభుత్వానికి అందాయి. ఇందులో ఆరు గ్యారంటీల 
కోసం 93లక్షల 38వేల111 అప్లికేషన్లు  వచ్చాయి. 15,55, 704 దరఖాస్తులు ఇతర 
అంశాలపై అర్జీలుగా అధికారులు తెలిపారు. చివరి రోజు కావడంతో శనివారం 
మరిన్ని దరఖాస్తులు వచ్చే ఛాన్స్ ఉందని అధికారులు అంచనా వేస్తున్నారు. ఇప్పటి 
వరకు పన్నెండు వేలకుపైగా గ్రామ పంచాయితీల్లో  మూడు వేలకుపైగా మన్సిపాలిటీ 
వార్డుల్లో   ప్రజాపాలన కార్యక్రమం నిర్వహించిన అధికారులు ప్రజల నుంచి దరఖాస్తు-
లు స్వీకరించారు. డిసెంబర్ 28న ప్రారంభమైన ప్రజాపాలన డిసెంబర్ 31, జనవరి 
1 న మాత్రమే సెలవు ఇచ్చారు. అంటే సుమారు వారం రోజుల పాటు సాగిందీ కార్య -
క్రమం. అసెంబ్లీ ఎన్నికల టైంలో కాంగ్రెస్ ఇచ్చిన ఆరు గ్యారంటీలతోపాటు మరిన్ని 
ప్రభుత్వ పథకాల కోసం ప్రభుత్వం దరఖాస్తులను ఆహ్వానించింది. ఈ కార్యక్రమాన్ని 
ప్రతి నాలుగు నెలలకోసారి నిర్వహించేందుకు ప్రభుత్వం సన్నాహాలు చేస్తోంది. గ్రా-
మసభల్లో  దరఖాస్తు ఇచ్చేందుకు వీలు పడని వాళ్లు  స్థా నిక తహసీల్దా ర్, ఎంపీడీవో, 
మున్సిపల్ ఆఫీస్లో  కూడా దరఖాస్తు చేసుకోవచ్చు. ఆరు గ్యారంటీలను వంద రోజుల్లో  
అమలు చేస్తామని ఎన్నికల టైంలో కాంగ్రెస్ హామీ ఇచ్చింది. అందుకే ప్రభుత్వం 
ఏర్పాటు అయిన తర్వాత ఆ దిశగానే చర్యలు చేపట్టింది. ఇప్పటి వరకు అందుకున్న 
దరఖాస్తులను స్క్రూట్నీ చేసే ప్రక్రియను చేపట్టింది. వీటిని ముందు ఆన్లైన్ చేయను-
న్నారు. ఇవాళ్టి నుంచి ఆ పని ప్రారంభిస్తారు. ఆ ప్రక్రియను సంక్రాంతి తర్వాత అంటే 
జనవరి 17 నాటికి పూర్తి చేయాలని లక్ష్యంగా పెటుకున్నారు. గ్రేటర్ హైదరాబాద్ 
పరిదిలో 500పైగా ప్రత్యేక కౌంటర్లను ఏర్పాటు చేసి ప్రజాపాలన దరఖాస్తులు స్వీక-
రిస్తున్నారు. ఇప్పటి వరకు 21 లక్షల 52 వేల 178 అప్లికేషన్లు  వచ్చాయి. ఇందులో 
నాలుగు లక్షల దరఖాస్తులు కొత్త రేషన్ కార్డు  ఇవ్వాలని రిక్వస్ట్లే. ఇందులో ఎక్కువ 
పాతబస్తీ నుంచి వచ్చినట్టు  అధికారులు చెబుతున్నారు. వచ్చిన అప్లికేషన్లను ఆన్లైన్ చే -
యడానికి భారీగా డీటీపీ ఆపరేటర్లను నియమించింది ప్రభుత్వం. వీరికి ప్రత్యేక శిక్షణ 
కూడా ఇచ్చింది. ఇప్పుడు అందుబాటులో ఉన్న వారితో వేగంగా పని జరగకపోతే 
మరికొంతమందిని నియమించాలని కూడా భావిస్తోంది. ప్రజల నుంచి భారీగా దర -
ఖాస్తులు స్వీకరించిన ప్రభుత్వం వారి అర్హతలను ఎలా నిర్ణయిస్తుందనే విషయంపై 
మాత్రం వివరాలు వెల్లడించలేదు. వచ్చే నెల నుంచి మహిళలకు 2500వేలు ఇస్తా -
మని ప్రకటించిన వేళ అసలు ఎవరికి వస్తుంది ఈ పథకం కోసం ఎలాంటి అర్హతలు 
తెరపైకి తీసుకొస్తారనే ఉత్కంఠ ప్రజల్లో  ఉంది.

ఇక ప్రజల్లో కి కేసీఆర్
చేయాలి. మున్ముందు మంచి రోజులు వస్తాయి. కార్యకర్తల మనోభావాలకు అను -
గుణంగా పార్టీ నడుస్తుంది.' అని వెల్లడించారు. పదేళ్లలో రాష్ట్రాన్ని  అన్ని రంగాల్లో  
అభివృద్ధి చేసినా.. ప్రతిపక్షాల దుష్ప్రచారం వల్లే ఓడిపోయామని అన్నారు. కాంగ్రెస్ 
ప్రభుత్వం రద్దు లు, వాయిదాలు అన్నట్లు గా నడుస్తోందని ఎద్దేవా చేశారు. బీఆర్ఎ-
స్ కార్యకర్తలపై కక్ష సాధింపు చర్యలకు పాల్పడితే ఊరుకునేది లేదని ప్రభుత్వాన్ని 
హెచ్చరించారు. ఎమ్మెల్యేలంతా బస్సు కట్టు కుని వెళ్లి సర్కారును నిలదీస్తామన్నా-
రు. కార్యకర్తలను కంటికి రెప్పలా కాపాడుకుంటామని అన్నారు.ప్రభుత్వ తీరు 
చూస్తుంటే ఏడాదిలోనే ప్రజల నుంచి తిరుగుబాటు తప్పదనిపిస్తోందంటూ హరీష్ 
రావు అన్నారు. ప్రభుత్వం ఇంకా రైతు బంధు డబ్బులు వేయలేదని.. ఇలా అయితే 
రైతులు వ్యవసాయం ఎలా చేయాలని నిలదీశారు. తెలంగాణ ఉద్యమంలో రాజీనా-
మాలు చేశాం తప్ప రాజీ పడలేదని పేర్కొన్నారు. కాంగ్రెస్ ప్రజా వ్యతిరేక చర్యలు 
అవలంభిస్తోందని ఆరోపిస్తూ, వాటిపై ఉద్యమిస్తామని స్పష్టం చేశారు. కొత్త ప్రభుత్వం 
కేసీఆర్ కిట్లపై కేసీఆర్ గుర్తును తొలగించినా.. తెలంగాణ ప్రజల గుండెల నుంచి 
తొలగించలేరని అన్నారు.మరోవైపు, ప్రజలకు లబ్ధి చేకూర్చే సంక్షేమ కార్యక్రమాలను 
ప్రభుత్వం రద్దు  చేస్తోందని బీఆర్ఎస్ నేతలు కేటీఆర్, హరీష్ రావు ఆరోపించారు. 
ఇలా చేయడాన్ని ఖండిస్తూ నిరసనలు చేపడతామని వెల్లడించారు. గృహలక్ష్మి, 
దళిత బంధు, గొర్రెల పంపిణీ వంటి పథకాలపై లబ్ధిదారుల తరఫున ఒత్తిడి తెస్తామ -
ని అన్నారు. ఈ పథకాలు రద్దు  చేయడమంటే బలహీన వర్గా లు, దళితులకు ద్రోహం 
చేయడమేనని మండిపడ్డా రు. గత ప్రభుత్వ హయాంలో పట్టణాలకు కేటాయించిన 
నిధులు, ఆర్ అండ్ బీ, పంచాయతీ రాజ్ రోడ్ల అభివృద్ధి వంటి కార్యక్రమాలను కూడా 
నిర్లక్ష్యం చేస్తోందని ఆగ్రహం వ్యక్తం చేశారు. ప్రభుత్వ తీరును ప్రజలకు వివరిస్తూ.. 
ఆందోళనలు చేపడతామని పేర్కొన్నారు.

సైబర్ నేరగాళ్లు  
పనిపడుతున్న  పోలీసులు
రూపాయలు పోగొట్టు కుని లబోదిబో మంటున్నారు. తాజాగా రెండు కీలక సైబర్ 
కేసులను ఛేదించారు హైదరాబాద్ పోలీసులు.

డఫాబెట్ పేరుతో సైబర్ వల...
డఫాబెట్ వెబ్సైట్  ద్వారా మోసాలకు పాల్పడుతున్న వ్యక్తిని ఢిల్లీ  లో అరెస్టు  చేశారు. 
డఫాబెట్ వెబ్సైట్లో  పెట్టు బడి పెడితే లాభాలు వస్తాయని చెప్పి అమాయకులను నట్టేట 
ముంచుతున్నారని పోలీసులు తెలిపారు. ఓ వ్యక్తి డఫాబెట్లో  70లక్షలు పెట్టి ఆన్లైన్ 
గేమ్ ఆడాడు. ఆ తర్వాత మోసపోయానని గ్రహించి పోలీసులకు ఫిర్యాదు చేశాడు. 
హైదరాబాద్కు చెందిన సదరు వ్యక్తి ఫిర్యాదు మేరకు పోలీసులు కేసు నమోదు చేశారు. 
ఈ కేసులో కూపీ లాగారు. నిందితుడు హరియాణాకు చెందిన హితేశ్ గోయల్గా  గు-
ర్తించాడు. అతన్ని ఢిల్లీలో అరెస్ట్ చేశారు హైదరాబాద్ పోలీసులు. నిందితుడి నుంచి 
కోటి రూపాయల 40లక్షల నగదు సీజ్ చేశామని హైదరాబాద్ పోలీస్ కమిషనర్ 
కొత్తకోట శ్రీనివాస్రెడ్డి తెలిపారు.
యూనిటీ స్టా క్స్  పేరుతో మోసాలు చేస్తున్న వ్యక్తిని కూడా అరెస్టు  చేశారు హైద-
రాబాద్ పోలీసులు. హైదరాబాద్కు చెందిన బాధితురాలు ఇచ్చిన ఫిర్యాదు మేరకే 
కేసు నమోదు చేసి దర్యాప్తు చేశారు పోలీసులు. యూనిటీ స్టా క్స్ పేరుతో రూ.3.16 
కోట్లు  మోసం చేసినట్టు  బాధితురాలు ఫిర్యాదు చేసింది. ఈ కేసులో కూపీ లాగిన 
పోలీసులు... నిందితుడిని రోనక్తన్నాగా గుర్తించారు. ఇతడు దుబాయ్ నుంచి 
మోసాలకు పాల్పడేవాడని చెప్తున్నారు. నిందితుడి బ్యాంక్ ఖాతాలోని 20 లక్షల 
రూపాయలను ఫ్రీజ్ చేసినట్లు  హైదరాబాద్ పోలీస్ కమిషనర్ కొత్తకోట శ్రీనివాస్రెడ్డి 
తెలిపారు. నిందితుడు రోనక్తన్నాకి సహకరించిన మరో ఇద్దరికి కూడా నోటీసులు 
జారీ చేశామన్నారు. నిందితుడు 95 బ్యాంక్ ఖాతాలు వాడుతున్నట్లు  పోలీసుల వి -
చారణలో గుర్తించారు.

పటాన్చెరులో సైబర్ మోసం
పార్టట్ైమ్ జామ్ పేరుతో సాఫ్ట్వేర్ ఉద్యోగినే ముంచాడో సైబర్ కేటుగాటు. ఈ 
సంఘటన సంగారెడ్డి జిల్లా లోని అమీన్పూర్ పోలీస్ స్టేషన్ పరిధిలో జరిగింది. ఓ 
సాఫ్ట్వేర్ ఉద్యోగికి పార్టట్ైమ్ జామ్ పేరుతో మెసేజ్ రాగా... ఓపెన్ చేసి అప్లై చేశారు. 
వెంటనే ఓ ఐడీ ఇచ్చి 3వేల రూపాయలు చెల్లించాలని కోరారు కేటుగాళ్లు . నిజమే అని 
నమ్మిన ఉద్యోగి మూడు వేల రూపాయలు చెల్లించాడు. ఆ తర్వాత కూడా డబ్బులు 
కట్టా లని లింకులు పంపుతూ వచ్చారు సైబర్ నేరగాళ్లు . ఇలా.. మొత్తం 15లక్షల 
18వేల రూపాయలు చెల్లించిన తర్వాత మోసపోయానని గ్రహించాడా సాఫ్ట్వేర్. 
ఆ తర్వాత పోలీసులను ఆశ్రయించాడు. కేసు నమోదు చేసిన పోలీసులు దర్యాప్తు 
చేస్తున్నారు. నిందితుడిని గుర్తించే పనిలో ఉన్నారు.

ముంబై లోబాంబు
వస్తున్న విషయం తెలిసిందే. గతేడాది డిసెంబర్లో  ముంబైలోని పలు బ్యాంకులకు 
బాంబు బెదిరింపులు వచ్చాయి. రిజర్వ్ బ్యాంక్ ఆఫ్ ఇండియా, హెచ్డీఎఫ్సీ, ఐసీఐసీఐ 
బ్యాంకులకు ఖిలాఫత్ ఇండియా మెయిల్ ద్వారా బాంబు బెదిరింపులు వచ్చాయి. 
ఆ తర్వాత ఢిల్లీ, జైపూర్, లక్నో, చండీగఢ్, ముంబై, చెనన్ై, అమ్మదాబాద్ ఎయిర్పో-
ర్టు లపై బాంబు దాడి చేయబోతున్నట్లు  కొందరు ఆగంతకులు ఈమెయిల్ ద్వారా 
బెదిరించారు. గురువారం కూడా ఉత్తరప్రదేశ్ ముఖ్యమంత్రి యోగి ఆదిత్యనాథ్ కు 
బాంబు బెదిరింపులు వచ్చాయి. అయోధ్యలో నిర్మించిన రామ మందిరం తో సహా 
పేల్చేస్తామంటూ సీఎంను బెదిరించారు. ఆ తర్వాత నిన్న అంటే శుక్రవారం కోల్కతా 
లోని ఇండియన్ మ్యూజియం కు బాంబు బెదిరింపులు వచ్చాయి.

- జయభేరి, ఇల్లందు :
బియ్యం ధరలు పేద, మధ్య తరగతి ప్రజలకు పట్టపగలే 
చుక్కలు చూపిస్తున్నాయి. రెండు, మూడు నెలల క్రితం 
వరకు మామూలుగానే ఉన్న ధరలు అమాంతం పెరగ-
డంతో ఇబ్బందిపడుతున్నారు. దొడ్డు  బియ్యం తినలేక, 
సన్నబియ్యం కొనలేక ఒక పూట పస్తులుండే పరిస్థితి 
దాపురించింది.గతంలో క్వింటాలు సన్న బియ్యానికి 
రూ.4వేల నుంచి రూ.4500 వరకు ఉండగా, ప్రస్తు-
తం రూ.6వేల నుంచి రూ.7 వేల వరకు సామాన్యులు 
కొనలేకపోతున్నారు. ఇప్పటికైనా ప్రభుత్వం స్పందించి 
బియ్యం ధరలను అదుపు చేసి, సామాన్యులకు అందు-
బాటులోకి తేవాలని కోరుతున్నారు.బియ్యం ధరలకు 
రెక్కలొచ్చాయి. పేద, మధ్య తరగతి కుటుంబాలకు 
చుకలు చూపిస్తున్నాయి. గత నెల రోజులతో పోలిస్తే ప్ర-
స్తుతం బియ్యం ధరలు అమాంతం పెరిగి సామాన్యులు 
తినలేని దుస్థితి వచ్చింది. క్వింటాలుకు రూ.800 నుంచి 
రూ.వెయ్యి వరకు పెరగడంతో ప్రజలు నానా ఇబ్బందు-
లు పడుతున్నారు. గతేడాదితో పోలిస్తే పాత, కొత్త బియ్యా-
నికి రెక్కలు వచ్చాయి. పెరిగిన బియ్యం ధరలతో రైతులు 
పండించిన ధాన్యానికి ధరలు విపరీతంగా పెరిగాయి. 
దేశంలో ఆహార గింజల కొరతతోపాటు యాసంగిలో 
వరి కోతల ముందు తుపాన్ ప్రభావంతో రైతుల ధాన్యం 
తడిసిపోయింది. దీనికి తోడు ఇతర రాష్ర్టాల్లో   ధాన్యానికి 
డిమాండ్ ఉండడంతో ఎగుమతులు ఎకువయ్యాయి. 
దీంతో బియ్యం ధరలకు ఒకసారిగా రెక్కలొచ్చాయి. ఈ 
సీజన్లో  గ్రేడ్ 'ఏ' రకానికి రూ.2203, కామన్ గ్రేడ్ రకానికి 
రూ.2,183 ప్రభుత్వం మద్దతు ధర ఇస్తున్నది. ఇక ప్రైవేట్ 

వ్యాపారులు క్వింటాలు ధాన్యానికి రూ.3100 నుంచి 
రూ.3200 వరకు కొనుగోలు చేస్తున్నారు. కొంతమంది 
వడ్ల వ్యాపారులు పొలాల వద్దకే వచ్చి డబ్బులు ఇచ్చి 
మరి కొనుగోలు చేసి తీసుకెళ్తున్నారు. మూడు నెలల 
క్రితం వరకు నార్మల్గా  ఉన్న బియ్యం ధరలు ఒకసారిగా 
పెరగడంతో పేద ప్రజలకు ఎంతో ఇబ్బందిగా మారింది. 
ఏకంగా క్వింటాలుకు రూ.800 నుంచి రూ.వెయ్యి 
వరకు పెరగడంతో ప్రజలు ఉకిరిబికిరవుతున్నారు. వి-
జయమసూరి కొత్త బియ్యానికి క్వింటాలు రూ.4500 
నుంచి రూ.4800 వరకు, పాత బియ్యానికి రూ.5800 
నుంచి రూ.6200, ఆర్ఎన్ఆర్ బియ్యానికి కొత్త వాటికి 
రూ.5200 నుంచి రూ.5500 వరకు ఉండగా పాత 

బియ్యానికి రూ.6,500 నుంచి రూ.6,800 వరకు 
పెరిగింది. జై శ్రీరామ్ కొత్త బియ్యానికి రూ.6000 నుంచి 
రూ.6200 వరకు, పాత బియ్యానికి రూ.7500 నుంచి 
రూ.7800 వరకు ప్రస్తుతం ధరలు ఉన్నాయి. దీంతో 
సన్నబియ్యం కొనాలంటే జనం జంకుతున్నారు.

క్వింటాకు రూ.2వేల వరకు పెరిగింది....
గతంలో ఎప్పుడూ లేనివిధంగా బియ్యం ధరలు 
అమాంతం పెరిగాయి. గతంలో సన్నబియ్యం క్వింటా-
లుకు రూ.4వేల నుంచి రూ.4,500వరకు ధర ఉండేది. 
ఈ ఏడాది రూ.6వేల నుంచి రూ.7వేల వరకు ధర 
పలుకుతున్నది. అంటే సుమారు రూ.2వేల నుంచి రూ

.3వేల వరకు ధర పెరిగింది. దీంతో పేద, మధ్య తరగతి 
ప్రజలు ఇబ్బంది పడుతున్నారు. పేద కుటుంబాలైతే  
సన్నబియ్యం తినే అవకాశం లేకుండా పోతున్నది. ప్ర -
భుత్వం బియ్యం ధరలను అదుపు చేయకపోతే పేదలు 
మూడు పూటలా అన్నం తినే అవకాశం ఉండదు...    

సన్న బియ్యం కొనలేము.. తినలేము...
కొండెక్కిన సన్న బియ్యం... కొనలేము అంటున్న సామాన్యులు

-శివ రాం గౌడ్

గత సంవత్సరం తో పోలిస్తే ఈ సంవత్సరం 
బియ్యం ధరలు ఆకాశాన్నంటాయి మధ్యతరగ -
తి కుటుంబాలు సన్న బియ్యం కొనలేని పరిస్థితి. 
రాష్ట్ర ప్రభుత్వం బియ్యం ధరలు, నిత్యవసర వస్తు -
వుల ధరలు తగ్గించి సామాన్యునికి అందుబాటు -
లోకి తేవాలని కోరుకుంటున్నాను.

u	 మాది ఫ్రెండ్లీ పారిశ్రామిక విధానం 

u	 హైదరాబాద్ తరహా రాష్ట్ర మంతటా 
అభివృద్ధి 

u	 కొత్తగా ఫార్మా విలేజీలు 

u	 అన్ని రంగాల పరిశ్రమలకు 
ప్రోత్సహం 

u	 సీఐఐ ప్రతినిధులతో సమావేశంలో 
సీఎం రేవంత్ రెడ్డి

- జయభేరి, హైద‌రాబాద్ :

2050 నాటికి తెలంగాణ అంతటా పారిశ్రామిక 
వృద్ధి జరగాలనే లక్ష్యంతో మెగా మాస్టర్ పాలసీ 
రూపకల్పన చేస్తామని ముఖ్యమంత్రి రేవంత్ రెడ్డి 
అన్నారు. శనివారం సెక్రటేరియట్లో  భారత పారి-
శ్రామిక సమాఖ్య (సీఐఐ) ప్రతినిధులతో ఆయన 
సమావేశమయ్యారు. తెలంగాణ ప్రాంతంలో 
1994 నుంచి 2004 వరకు పరిశ్రమల అభివృ-
ద్ధికి అనుసరించిన ఫార్ములా ఒక తీరుగా ఉంటే, 
2004 నుంచి 2014 వరకు అది మరో మెట్టు కు 
చేరుకుందని తెలిపారు. రాబోయే రోజుల్లో  ఇది 
అత్యున్నత వృద్ధి దశకు చేరుకోవాలనే లక్ష్యంతో 
ప్రభుత్వం పని చేస్తుందన్నారు. పరిశ్రమల అభివృ-
ద్ధికి.. పెట్టు బడులను ఆహ్వానించేందుకు రాష్ట్ర ప్ర-
భుత్వం సరికొత్త ఫ్రెండ్లీ పాలసీని అనుసరిస్తుందని 
సీఎం అన్నారు. పారిశ్రామికవేత్తలు తెలంగాణలో 
పెట్టే ప్రతి పైసా పెట్టు బడికి రక్షణ కల్పిస్తామని, అం-
తకంతకు విలువ కూడా ఉంటుందని ముఖ్యమం-
త్రి భరోసా ఇచ్చారు. కాంగ్రెస్ ప్రభుత్వం గ్రామీణ 
ప్రజల సంక్షేమం, గ్రామీణ ప్రాంతాల ప్రయోజనా-
లకే పెద్దపీట వేస్తుందనే ఆలోచనలకు భిన్నంగా 
కొత్త పాలసీని తమ ప్రభుత్వం అనుసరిస్తుందని 
స్పష్టం చేశారు. హైదరాబాద్ ఒక్కచోటే పారిశ్రా-
మిక అభివృద్ధి కేంద్రీకృతం కాకుండా, తెలంగాణ-
లోని అన్ని ప్రాంతాలు హైదరాబాద్ తరహాలోనే 
అభివృద్ధి చెందాలనే ఆకాంక్షను వ్యక్తపరిచారు. 
గ్రామీణ ప్రాంతాలకు పరిశ్రమలు విస్తరించాలనే-
ది తమ లక్ష్యమని అన్నారు. నగరాలు, పట్టణాల్లో  
అభివృద్ధి ఫలాలు, పెట్టు బడులతోనే గ్రామాలు, 
గ్రామీణ ప్రాంతాల సౌభాగ్యం, సంక్షేమం కూడా 

ముడిపడి ఉంటుందని అన్నారు. పారిశ్రామికంగా 
అన్ని రంగాలు అభివృద్ధి చెందేలా ఫ్రెండ్లీ పాలసీని 
అమలు చేసేందుకు ఔత్సాహికులు, పారిశ్రామిక-
వేత్తలు సహకరించాలని ముఖ్యమంత్రి కోరారు. 
ఈ పాలసీలో భాగంగా తెలంగాణను మూడు క్లస్ట-
ర్లు గా విభజించనున్నట్లు  తెలిపారు. హైదరాబాద్ 
అవుటర్ రింగ్ రోడ్డు  (ఓఆర్ఆర్) లోపల అర్బన్ 
క్లస్టర్ గా, ఓఆర్ఆర్ తర్వాత రీజనల్ రింగ్ రోడ్డు  
వరకు మధ్యలో ఉన్న ప్రాంతం సెమీ అర్బన్ క్లస్టర్ 
గా, రీజనల్ రింగ్ రోడ్డు  తర్వాత చుట్టూ రా ఉన్న 
ప్రాంతాన్ని రూరల్ క్లస్టర్ గా గుర్తించి పరిశ్రమల 
స్థా పనకు ప్రోత్సాహం అందిస్తామని తెలిపారు. 
ఫార్మాసిటీగా కాకుండా ఫార్మా విలేజీలను అభి-
వృద్ధి చేస్తామన్నారు. ఓఆర్ఆర్ పై 14 రేడియల్ 
రోడ్లు  ఉన్నాయని, వీటికి 12 జాతీయ రహదారుల 
కనెక్టివిటీ ఉందని, వీటికి అందుబాటులో ఉండేలా 
దాదాపు వెయ్యి నుంచి 3 వేల ఎకరాలకో ఫార్మా 
విలేజీని అభివృద్ధి చేస్తామని అన్నారు. ప్రజల జీ-
వనానికి ఇబ్బంది లేకుండా కాలుష్యం లేకుండా, 
పరిశ్రమలతో పాటు స్కూల్స్, హాస్పిటల్స్, అన్ని 
మౌలిక సదుపాయాలుండేలా వీటిని డెవెలప్ చేసే 
ప్రణాళికలను తమ ప్రభుత్వం రూపొందిస్తుందని 
అన్నారు. జహీరాబాద్ లో ఐటీ, ఫార్మా, హెల్త్ తో 
పాటు ఫుడ్ ప్రాసెసింగ్, స్పోర్ట్స్, ఆటోమొబైల్, 
ఆర్గా నిక్ క్లస్టర్లు గా అక్కడ పరిశ్రమల ఏర్పాటు 
జరగాలని అన్నారు. రక్షణ రంగం, నావికా 
రంగానికి అవసరమైన పరికరాల తయారీ, 
ఉత్పత్తికి హైదరాబాద్ లో అపారమైన అవకాశా-
లున్నాయని, పారిశ్రామికవేత్తలు వీటిపై దృష్టి 
కేంద్రీకరించాలని అన్నారు. కొత్తగా సోలార్ పవర్ 
పాలసీని రూపొందిస్తామని, సోలార్ ఎనర్జీ పరిశ్ర-
మలకు తగిన ప్రోత్సాహకాలు అందిస్తామన్నారు. 
ఎన్నికలు, రాజకీయాలు వేరు.. అభివృద్ధి వేరని 

ముఖ్యమంత్రి రేవంత్ రెడ్డి అభిప్రాయపడ్డా రు. 
కాంగ్రెస్ ప్రభుత్వం పరిశ్రమల వృద్ధికి సహకరించ-
దనే అపోహాలు అవసరం లేదని, ఎవరికి వారుగా 
తమకున్న అభిప్రాయాలు ఇతరులపై రుద్దవద్దని 
హితవు పలికారు. 24 గంటల పాటు తాను ఆఫీసు 
లేదా క్యాంపు కార్యాలయంలో అందరికీ అందు-
బాటులో ఉంటానని, తనతో మాట్లాడి  నిర్ణయాలు 
తీసుకోవాలని పారిశ్రామికవేత్తలను, పెట్టు బడిదా-
రులను ఆహ్వానించారు. తమతోనూ, ప్రభుత్వ ప్రతి-
నిధులు అయిన అధికారులతో మాట్లా డకుండానే 
తొందరపడి ఒక అభిప్రాయానికో, నిర్ణయానికో 
రావద్దని అన్నారు. రాష్ట్రంలో సుమారు 35 లక్షల 
మంది నిరుద్యోగులు ఉన్నారని, గత ప్రభుత్వం 
తరహాలో వీరిని తాము భారంగా భావించటం 
లేదని అన్నారు. యువతీ యువకులకు స్కిల్స్ నే-
ర్పించేందుకు స్కిల్ యూనివర్సిటీలను నెలకొల్పు-
తామని అన్నారు. స్కిల్ యూనివర్సిటీల్లో  డిగ్రీలు 
పొందిన యువతకు ఉపాధి అవకాశాలు మెరు-
గుపడుతాయని, పోటీ ప్రపంచంలో ఎక్కడైనా 
నిలదొక్కుకునే సామర్్థ యం వాళ్ల సొంతమవుతుం-
దని అన్నారు. ఈ సమావేశంలో ప్రభుత్వ ప్రధాన 
కార్యదర్శి శ్రీమతి శాంతికుమారి, సీఎం ముఖ్య 
కార్యదర్శి శ్రీ శేషాద్రి, ఐటి, పరిశ్రమల శాఖ ముఖ్య 
కార్యదర్శి శ్రీ జయేష్ రంజన్, సిఎం ఓఎస్డీ శ్రీ 
అజిత్ రెడ్డి, కాన్ఫెడరేషన్ ఆఫ్ ఇండియన్ ఇండస్ట్రీ 
ప్రతినిధులు శ్రీ సి. శేఖర్ రెడ్డి, శ్రీ అనిల్ కుమార్, శ్రీ 
డాక్టర్ మోహన్ రెడ్డి, శ్రీ సతీష్ రెడ్డి, శ్రీమతి సుచిత్రా 
కె ఎల్లా , శ్రీమతి వనిత దాట్ల, శ్రీ రాజు, శ్రీ సంజయ్ 
సింగ్, శ్రీ ప్రదీప్ ధోబాలే, శ్రీ శక్తి సాగర్, శ్రీ వై హరీష్ 
చంద్ర ప్రసాద్, శ్రీ గౌతమ్ రెడ్డి, శ్రీ వంశీకృష్ణ గడ్డం, 
శ్రీ శివప్రసాద్ రెడ్డి రాచమల్లు , శ్రీ రామ్, శ్రీ చక్రవర్తి, 
శ్రీ షేక్ షామి ఉద్దీన్, శ్రీ వెంకటగిరి, శ్రీ రంగయ్య 
తదితరులు పాల్గొ న్నారు.

లగ్జరీ ఇళ్లు  సేల్స్.. 
సూపర్
హైదరాబాద్, కోల్కతా, పుణె, అహ్మదాబాద్లో  గత 
ఏడాది జరిగిన ఇళ్ల క్రయవిక్రయాలపై ఒక రిపోర్ట్ 
రిలీజ్ చేసింది. మొత్తంగా చూస్తే, 2023లో ఇళ్లకు 
గిరాకీ పెరిగినా, బాగా డబ్బున్న వాళ్లు  కొనే లగ్జరీ 
హౌస్లకే ఆ డిమాండ్ పరిమితమైంది. మధ్య తరగతి 
ప్రజలు కొనగలిగే రూ.50 లక్షల లోపు ధర కలిగిన 
ఇళ్ల ) విక్రయాలు భారీగా తగ్గాయి . నైట్ ఫ్రాంక్ 
ఇండియా నివేదిక ప్రకారం, రూ.50 లక్షల లోపు 
ధర ఉన్న ఇళ్లు /ఫ్లాట్లు   2022లో 1,17,131 
యూనిట్ల అమ్ముడయితే, 2023లో 16% క్షీణించి 
97,983 యూనిట్లకు పడిపోయాయి. 2023లో 
గృహ రుణ వడ్డీ రేట్లు  పెరగడం, ప్రాపర్టీ ధరలు 
పెరగడం, కొనుగోలుదార్ల మీద కరోనా ప్రభావం 
కారణంగా రూ.50 లక్షల కంటే తక్కువ విలువైన 
ఇళ్ల విభాగంలో డిమాండ్ బాగా తగ్గిందని నైట్ 

ఫ్రాంక్ ఇండియా వెల్లడించింది. ఈ సెగ్మెంట్లో  ఇళ్ల 
సరఫరా 20% తగ్గడం కూడా ప్రభావం చూపింది. 
దీంతో, అఫర్డబుల్ హౌసింగ్ సెగ్మెంట్ వాటా, 
మొత్తం ఇళ్ల విక్రయాల్లో  30%కు పరిమితమైంది, 
2022లో ఇది 37%గా ఉంది. 2018లో మొత్తం 
ఇళ్ల అమ్మకాల్లో  అఫర్డబుల్ హౌసింగ్ సెగ్మెంట్ 
వాటా 54%గా ఉంది.బెంగళూరులో, రూ.50 
లక్షల లోపు సెగ్మెంట్ ఇళ్లకు డిమాండ్ 46% 
తగ్గింది. ఈ విభాగంలో, 2022లో, 15,205 
హౌసింగ్ యూనిట్లు  విక్రయించగా, 2023లో 
8,141 యూనిట్లకు తగ్గాయి . దిల్లీ-NCRలో 
డిమాండ్ 44% తగ్గింది. ఇక్కడ, 2022లో 
13,290 యూనిట్లు  విక్రయించగా, 2023లో 
7,487 యూనిట్లు  మాత్రమే రిజిస్టర్ అయ్యాయి. 
ముంబైలో, 2022లో 41,595 అఫర్డబుల్ 
హౌసింగ్ యూనిట్లు  విక్రయిస్తే, 2023లో ఇది 
39,093 యూనిట్లకు పడిపోయింది.నైట్ ఫ్రాంక్ 
ఇండియా నివేదిక ప్రకారం, 2023లో, అన్ని 
విభాగాల్లో  మొత్తం అమ్మకాలు 10 సంవత్సరాల 

రికార్డు ను బద్దలు కొట్టాయి . దశాబ్ద గరిష్టా నికి 
చేరాయి. ముంబైలో అత్యధిక రెసిడెన్షియల్ సేల్స్ 
కనిపించాయి. అక్కడ ఇళ్ల అమ్మకాలు 2% పెరిగి 
86,871 యూనిట్లకు చేరుకున్నాయి, 2022లో 
85,169 యూనిట్లు గా ఉంది. బెంగళరులో సేల్స్ 
2022లోని 53,363 నుంచి 2023లో 54,046కు 
చేరాయి, 1% వృద్ధిని నమోదు చేశాయి. దిల్లీ-ఎన్సీ-
ఆర్లో  అమ్మకాలు 3% పెరిగి 60,002 యూనిట్లకు 
చేరాయి, గత ఏడాది 58,460 యూనిట్లు గా 
ఉన్నాయి. వీటికి భిన్నంగా.. కోల్కతాలో 16%, 
అహ్మదాబాద్లో  15%, పుణెలో 13% శాతం సేల్స్ 
పెరిగాయి. చెనన్ైలో 5% గ్రోత్ నమోదైంది.హైద-
రాబాద్లో  గతేడాది ఇళ్ల విక్రయాలు  6% పెరిగా-
యని నైట్ ఫ్రాంక్ ఇండియా నివేదిక తెలిపింది. 
2022లో మొత్తం 31,406 ఇళ్లు /ఫ్లాట్లు   విక్రయ-
మవగా, 2023లో ఈ సంఖ్య 32,880కు చేరింది.
గత ఏడాది, ప్రాపర్టీ డెవలపర్లు , మొత్తం 8 ప్రధాన 
నగరాల్లో  3,50,746 కొత్త హౌసింగ్ యూనిట్లను 
ప్రారంభించారు, ఇది 2022 కంటే 7% ఎక్కువ.

పారిశ్రామిక అభివృద్ధి కి మెగా 
మాస్టర్ ప్లా న్ - 2050



- జయభేరి, మేడిపల్లి :
పీర్జా దిగూడ మున్సిపల్ కార్పొరేషన్ కార్యాలయంలో 
మేయర్ జక్క వెంకట్ రెడ్డి అధ్యక్షతన సాధారణ సర్వ-
సభ్య సమావేశం శనివారం నిర్వహించడం జరిగింది. 
ఇందులో 26 అంశాలతో కూడిన ఎజెండాను కౌన్సిల్ 
ఏకగ్రీవంగా ఆమోదం తెలిపింది. ఈ సమావేశంలో 
మాజీ మంత్రి, మేడ్చల్ ఎమ్మెల్యే చామకూర మల్లా రెడ్డి 

ముఖ్య అతిధిగా పాల్గొ న్నారు. 
ఈ సందర్బంగా ఎమ్మెల్యే చామకూర మల్లా రెడ్డి 
మాట్లా డుతూ..... పీర్జా దిగూడ మున్సిపల్ కార్పొరే-
షన్ 100% చెత్త రహితంగా తీర్చిదిద్దడానికి మరో 
ముందడుగు వేస్తూ ITC చీఫ్ మేనేజర్ ఉమాకాంత్, 
WOW, MARI స్వచ్చంద సంస్థలతో నగర పరిధిలో 
ఉత్పత్తి ఆయ్యే పొడి చెత్త నిర్వహణకు సంబంధించి 15 

సంవత్సరాలకు గాను MOU ఒప్పందం చేసుకోవటం 
జరిగిందన్నారు. ప్రజలందరూ నగర స్వచ్ఛతలో భా-
గస్వామ్యం అవుతుండటం అభినందనీయమన్నారు. 
పీర్జా దిగూడ మున్సిపల్ కార్పోరేషన్ పరిధిలో తడి, పొడి 
చెత్త సేకరణ 100 శాతం జరుగుతుండటం పట్ల హర్షం 
వ్యక్తం చేశారు. ప్రజలు ఇంటి వద్దనే తడి, పొడి చెత్తను 
వేరు చేస్తుండటం మంచి పరిణామని స్వచ్ఛ సర్వేక్ష -
న్, హరితహారంలో ఇప్పటికే అనేక రాష్ట్ర, జాతీయ 

అవార్డు లు అందుకొని పీర్జా దిగూడ ఇతర మున్సిపా-
లిటీలకు ఆదర్శంగా నిలిచిందని కొనియాడారు. ఈ 
సమావేశంలో మున్సిపల్ కమీషనర్ ఇస్లా వత్ నమ్య , 
కార్పొరేటర్లు , కొ ఆప్షన్ సభ్యలు, మేనేజర్ జ్యోతి, ఆర్ఓ 
శ్రీనివాస్ రెడ్డి, HMWS & SB డీజీఎం ఈ. నిర్మల, 
HMWS మేనేజర్ రమ్య,టౌన్ ప్లానిం గ్ ACP శ్రీనివా -
స్, మున్సిపల్, రెవిన్యూ, ITC ప్రతినిధులు తదితరులు 
పాల్గొ న్నారు.

u	 "ప్రజా సంక్షేమమే"కాంగ్రెస్ 
ప్రభుత్వ  ఏకైక లక్ష్యం

u	 కాంగ్రెస్ ప్రభుత్వం వంద రోజుల్లో  
ఆరు గ్యారెంటీలను అమలు 
చేస్తుం ది

u	 పీర్జా దిగూడ కాంగ్రెస్ పార్టీ 
అధ్యక్షుడు,తుంగతుర్తి రవి

తెలంగాణ రాష్ట్ర ప్రభుత్వం ప్రతిష్టా త్మకంగా చే-
పట్టిన ప్రజాపాలన కార్యక్రమం రాష్ట్రవ్యాప్తంగా 
విజయవంతంగా కొనసాగింది. ఈ కార్యక్రమం-
లో కాంగ్రెస్ పార్టీ అభయహస్తం ఆరు గ్యారెంటీ 
పథకాలకు ప్రజల నుండి అపూర్వ స్పందన 
లభించింది. పీర్జా దిగూడ మున్సిపల్ కార్పొరేషన్ 

కాంగ్రెస్ పార్టీ అధ్యక్షుడు తుంగతుర్తి రవి ప్రజాపా-
లన కార్యక్రమం చివరి రోజు వివిధ డివిజన్లలో 
సందర్శించారు. ఈ సందర్భంగా తుంగతుర్తి రవి 
మాట్లా డుతూ.. పేద ప్రజల సంక్షేమమే లక్ష్యంగా 

ఇందిరమ్మ రాజ్యం కోసం తెలంగాణ రాష్ట్ర ప్రభు-
త్వం పనిచేస్తుందని,ఎన్నికలలో ఇచ్చిన హామీ 
మేరకు అధికారంలోకి వచ్చిన రెండు రోజుల్లో నే 
మహాలక్ష్మి పథకం ద్వారా మహిళలకు ఉచిత 
బస్సు ప్రయాణం అందిస్తుందని, అభయ హస్తం 
ఆరు గారంటీ పథకాలైన మహాలక్ష్మి, గృహజ్యో-
తి,రైతు భరోసా, యువ వికాసం, చేయూత, ఇం-
దిరమ్మ ఇండ్లు 100 రోజుల లోపు అమలు చేసి 
తీరుతుందని అన్నారు. పీర్జా దిగూడ కార్పొరేషన్ 
పరిధిలో అన్ని డివిజన్లలో ప్రభుత్వ పథకాలకు 
దరఖాస్తు చేసుకున్నారని, త్వరలో అర్హు లందరికీ 
పథకాలు అమలవుతాయని అన్నారు. ఈ సం-
దర్భంగా ప్రజాపాలన కార్యక్రమాన్ని  ఎనిమిది 
రోజులపాటు విజయవంతంగా నిర్వహించిన 
మున్సిపల్ అధికారులకు పోలీస్ సిబ్బందికి తుం-
గతుర్తి రవి ప్రత్యేక కృతజ్ఞతలు తెలిపారు.

u	 ప్రజా పాలన దరఖాస్తు ల ఆన్ లైన్ 
ప్రక్రియ సజావుగా జరగాలి

u	 ఆన్ లైన్ నమోదులో ఎలాంటి 
పొరపాట్లు  ఉండకూడదు - జిల్లా  
కలెక్టర్

- జయభేరి, జనవరి 6:

ప్రజాపాలనలో లబ్ధిదారులు చేసుకున్న దరఖా -
స్తులను పరిశీలించి ఆన్లైన్లో  నమోదు చేయాలని 
మేడ్చల్ జిల్లా  కలెక్టర్ గౌతమ్ సూచించారు. 
తూంకుంట మున్సిపాలిటీలో ప్రజాపాలన 
దరఖాస్తుల ఆన్లైన్ నమోదును కలెక్టర్ ప్రత్యే-
కంగా పరిశీలించారు. ప్రజాపాలనలో వచ్చిన 
ప్రతి ఒక్క దరఖాస్తును క్షుణ్ణంగా పరిశీలిం-
చిన అనంతరం ఆన్లైన్లో  నమోదు చేయాలని 
అన్నారు. ఈ సందర్భంగా ప్రజాపాలనలో  
ప్రజల నుంచి వచ్చిన దరఖాస్తులను, ఆన్లైన్లో  
నమోదు  ప్రక్రియను  కలెక్టర్ గౌతమ్ డాటా 
ఎంట్రీ ఆపరేటర్ల వద్ద ఉండి ప్రత్యేకంగా పరి -
శీలించారు. అలాగే ప్రజలు తీసుకొచ్చి దర -
ఖాస్తులను ఎలా నింపారు ఎలాంటి పత్రాలు 
జత చేశారు తదితర వివరాలను ప్రజలను 
అడిగి తెలుసుకొని ప్రభుత్వం ద్వారా అర్హు లైన 
లబ్ధిదారులకు వచ్చే ఆరు పథకాల గురించి 
వివరించారు. అనంతరం కలెక్టర్ గౌతమ్ 
మాట్లా డుతూ  ప్రజాపాలన కార్యక్రమంలో 
గ్రామపంచాయతీలు, మున్సిపాలిటీలలో 

నిర్వహిస్తున్న సభలలో వచ్చిన ప్రతి దరఖాస్తు -
లు క్షుణ్ణంగా పరిశీలించి వివరాలను ఆన్లైన్లో  
జాగ్రత్తగా  నమోదు చేయాలని అధికారులు, 
సిబ్బందికి సూచించారు. 
రాష్ట్ర ప్రభుత్వం 2023 డిసెంబరు 28వ తేదీ 
నుంచి నేటి వరకు నిర్వహించిన ప్రజాపాలన -
లో వచ్చిన దరఖాస్తులకు సంబంధించి డాటా 
ఎంట్రీ ఆపరేటర్లు  పరిశీలించి పూర్తి సమాచా-
రాన్ని జాగ్రత్తగా నమోదు (ఎంట్రీ) చేయాలని 
కలెక్టర్ గౌతమ్ పేర్కొన్నారు. దరఖాస్తులను 
ఆన్లైన్లో  నమోదు చేసే సమయంలో ఎలాంటి 
పొరపాట్లు  జరగకుండా జాగ్రత్తగా, అప్రమ-
త్తంగా ఉండాలని తెలిపారు.  ప్రజాపాలనలో 

దరఖాస్తుదారులు ఆధార్ కార్డు , రేషన్ కార్డు , 
మొబైల్ నెంబర్లతో పాటు దరఖాస్తుదారులు  
నింపిన సమాచారాన్ని ఆపరేటర్లు  ఎంట్రీ చేసి 
అప్లో డ్ చేయాలని వివరించారు. ఈ దరఖా-
స్తులు ఈ నెల 6వ తేదీ నుండి ఈనెల 17వ 
తేదీ లోగా దరఖాస్తుల వివరాలను ఆన్ లైన్లో  
నమోదు ప్రక్రియ పూర్తి చేయాల్సి ఉంటుందని 
కలెక్టర్ గౌతమ్ తెలిపారు. అభయ హస్తం 
కింద దరఖాస్తులను ఉదయం, మధ్యాహ్నం 
రెండు విడతల్లో   ప్రతిరోజు ఆపరేటర్ డేటాను 
ఎంట్రీ చేయాల్సి ఉంటుందని,  ఎంట్రీ చేసే 
సమయంలో ఎలాంటి తప్పులు లేకుండా 
చూడాలని,  ప్రతి దరఖాస్తు ఫారం ఆన్లైన్లో  
తప్పకుండా నమోదు చేయాల్సిందిగా కలెక్టర్ 
గౌతమ్, డాటా ఎంట్రీ ఆపరేటర్లు , అధికారు -
లు, సిబ్బందికి ప్రత్యేకంగా సూచించారు. జిల్లా  
వ్యాప్తంగా ప్రజాపాలనలో దరఖాస్తుల స్వీకరణ 
ఎలాంటి ఇబ్బందులు లేకుండా ప్రజల నుంచి 
దరఖాస్తులను స్వీకరించామని ప్రజలు, ప్రజాప్ర -
తినిధులు, అధికారులు, సిబ్బంది సహకారంతో 
పూర్తి స్థా యిలో విజయవంతమైందని కలెక్టర్ 
గౌతమ్ తెలిపారు. ఈ కార్యక్రమంలో అదనపు 
కలెక్టర్ అభిషేక్ అగస్త్య, తూంకుంట మున్సిప-
ల్ కమిషనర్ జైత్ రామ్ నాయక్,తుంకుంట 
మేనేజర్ శ్రవణ్ కుమార్, సంబంధిత శాఖల 
అధికారులు, సిబ్బంది తదితరులు ఉన్నారు.

జనరల్ న్యూస్ 3ఆదివారం
07.01.2024

చెత్త రహితంగా తీర్చిదిద్దడానికి ముందడుగు

ఆర్ వి ఫౌండేషన్ ఆధ్వర్యంలో 
నేడు ఉచిత వైద్య శిబిరం
u	 ఉచిత వైద్య శిబిరాన్ని ప్రజలందరూ 

వినియోగించుకోవాలి

- జయభేరి, మేడిపల్లి :

పీర్జా దిగూడ మున్సిపల్ కార్పొరేషన్ కాంగ్రెస్ పార్టీ అధ్యక్షుడు, ఆర్ 
వి ఫౌండేషన్ చైర్మన్ తుంగతుర్తి రవి ఆధ్వర్యంలో "ఏబి న్యూ లైఫ్"హా -
స్పిటల్ సౌజన్యంతో నేడు "ఉచిత వైద్య శిబిరం" ఏర్పాటు "ఆరోగ్యమే 
మహాభాగ్యం" అని పెద్దలు చెప్పినట్లు  మన ఆరోగ్యంగా ఉన్నప్పుడే 
జీవితం సాఫీగా సాగుతుంది, బతుకు బండిని లాగడానికి కాలంతో 
పోటీ పడుతూ ప్రజలు తమ ఆరోగ్యాలను నిర్లక్ష్యం చేస్తున్నారని, ప్రజ -
లందరూ ఉచితంగా ఆరోగ్య పరీక్షలు చేయించుకోవాలని లక్ష్యంతో 
ఏబీ న్యు లైఫ్ సహకారంతో ఉచిత వైద్య శిబిరం ఏర్పాటు చేస్తున్నామని, 
పీర్జా దిగూడ విష్ణు పురి కాలనీ హనుమాన్ దేవాలయ ప్రాంగణంలో నేడు 
ఉదయం 10:00 గంటల నుండి మధ్యాహ్నం 1:00 వరకు ఉచిత వైద్య 
శిబిరం కొనసాగుతుందని, ప్రజలందరూ బిపి, షుగర్, కీళ్ల నొప్పులు 
తదితర పరీక్షలు చేయించుకోవచ్చని, ప్రముఖ పిల్లల వైద్యులు, స్త్రీ వైద్య 
నిపుణులు అందుబాటులో ఉంటారని ప్రజలందరూ ఈ అవకాశాన్ని  
వినియోగించవలసిందిగా విజ్ఞప్తి.

విద్యార్థు ల్లో  సృజనాత్మకను 
వెలికితీయాలి 
u	 జన్య ఫౌండేషన్ సభ్యులు

- జయభేరి, జనవరి 6:

మేడ్చల్ జిల్లా  తుంకుంట లోని జిల్లా  పరిషత్ ఉన్నత పాఠశాలలో జన్య 
ఫౌండేషన్, గ్ల ాండ్ ఫార్మా ఆధ్వర్యంలో పాఠశాల విద్యార్థు లకు సైన్స్, 
మాథ్స్ విభాగాలలో రంగోలి కాంపిటీషన్, ఎగ్జిబిషన్ కార్యక్రమం 
నిర్వహించారు. ఇందులో పాఠశాల విద్యార్థు లు ఎంతో ఉత్సాహంగా 
పాల్గొ ని  సైన్స్ మ్యాస్ ప్రదర్శనలు నిర్వహించారు. అనంతరం జన్య 
ఫౌండేషన్ ఆధ్వర్యంలో విద్యార్థు లకు బహుమతులు అందచేశారు. ఈ 
కార్యక్రమంలో జన్య ఫౌండేషన్ కోఆర్డినేటర్ రమణ, పాఠశాల ఇంచార్జ్  
ప్రధానోపాధ్యాయులు  వెంకటేశం, పాఠశాల ఉపాధ్యాయులు మేరీ, తిరు-
మలేష్, నాగ శారద, అన్నపూర్ణ, వనజ, అమీనా రజిని, శ్రీదేవి తదితరులు 
పాల్గొ న్నారు.

సీనియర్ సిటిజన్స్ 
ఆధ్వర్యంలో ఎమ్మెల్యేకు సన్మానం

- జయభేరి, కాప్రా :
ఉప్పల్ నియోజకవర్గం హౌసింగ్ బోర్డు  కాలనీకి చెందిన సీనియర్ సిటిజన్స్ ఆధ్వ-
ర్యంలో స్థా నిక ఎమ్మెల్యే బండారి లక్ష్మారెడ్డిని ఘనంగా సన్మానించారు. ఈ సంద-
ర్భంగా వారు తమ సమస్యలను ఎమ్మెల్యే లక్ష్మారెడ్డికి వినతిపత్రం రూపంలో అంద-
జేశారు. అనంతరం ఎమ్మెల్యే మాట్లా డుతూ.. సీనియర్ సిటిజన్స్ కి తన సహకారం 
ఎల్లప్పుడూ ఉంటుందని వారి సమస్యలను కూడా వీలైనంత త్వరగా పరిష్కరిస్తాన -
ని హామీ ఇచ్చారు. అనంతరం నూతన సంవత్సర క్యాలెండర్ నీ ఆవిష్కరించారు. 
ఈ కార్యక్రమంలో స్థా నిక కార్పొరేటర్ ప్రభుదాస్, మాజీ కార్పొరేటర్ శ్రీనివాస్ రెడ్డి, 
నాయకులు, కార్యకర్తలు, సీనియర్ సిటిజన్స్ తదితరులు పాల్గొ న్నారు.

శనివారం నాచారం ఢిల్లీ పబ్లిక్ స్కూల్ యాజమాన్యం  మల్కా కొమురయ్య 
ఆధ్వర్యంలో శ్రీ రామ కళ్యాణ మహోత్సవంలో శ్రీ శ్రీ చిన్న జీయర్ స్వామి తో 
కలిసి పాల్గొ న్న ఉప్పల్ ఎమ్మెల్యే బండారి లక్ష్మారెడ్డి, మల్లా పూర్ కార్పొరేటర్ 
పన్నాల దేవేందర్ రెడ్డి తదితరులు పాల్గొ న్నారు.

- జయభేరి, ఉప్పల్ 

పీర్జా దిగూడ లోని ముత్తు ట్ ఫిన్ కార్ప్ నూతన కార్యాలయ ప్రారంభోత్సవం, 
శ్రీ చైతన్య స్కూల్ లో ఫుడ్ ఫెస్ట్, యూరో కిడ్స్ ప్రీ స్కూల్ అన్యూవల్ డే వంటి 
పలు కార్యక్రమాలలో ముఖ్య అతిధిగా పాల్గొ న్న పీర్జా దిగూడ మున్సిపల్ కా-
ర్పొరేషన్ కాంగ్రెస్ పార్టీ అధ్యక్షులు తుంగతుర్తి రవి.

- జయభేరి, ఉప్పల్ 

కీసరగుట్టలోని శ్రీ భవానీ రామలింగేశ్వర స్వామిని టీపీసీసీ ఉపాధ్యక్షులు 
మేడ్చల్ నియోజకవర్గ కాంగ్రెస్ పార్టీ ఇంచార్జి తోటకూర వజ్రేష్ యాదవ్, 
మేడ్చల్ నియోజకవర్గం మాజీ ఎమ్మెల్యే మల్లిపెద్ది సుధీర్ రెడ్డి, zp చైర్మన్ మల్లి-
పెద్ది శరత్ చంద్రారెడ్డి శనివారం దర్శించుకొని, దేవస్థా నం చైర్మన్గా  ప్రమాణ 
స్వీకార కార్యక్రమంలో పాల్గొ ని చైర్మన్గా  నియమితులైన తటాకం నాగలింగం 
శర్మను శాలువాతో సన్మానించి అభినందించారు.

- జయభేరి, కీసర

DBR గార్డెన్ పర్వతపురం నందు జరిగిన యూరోకిడ్స్ ప్రి స్కూల్  పీర్జా దిగు-
డా  2వ వార్షికోత్సవ వేడుకలకు జ్యోతి ప్రజ్వల వెలిగించి వేడుకలను ప్రారం-
భించిన మేయర్ జక్క వెంకట్ రెడ్డి, 25వ డివిజన్ కార్పొరేటర్ దొంతిరి హరి-
శంకర్ రెడ్డి, బిఆర్ఎస్ నాయకులు బైటింటి ఈశ్వర్ రెడ్డి స్కూల్ యజమాన్యం 
పాల్గొ న్నారు.

- జయభేరి, ఉప్పల్ 

విజయవంతంగా ముగిసిన 
"ప్రజా పాలన"కార్యక్రమం

జిల్లా  వ్యాప్తంగా ప్రజాపాలన 
సజావుగా జరిగింది



ఎమ్మెల్యేను కలిసిన గుండ్ల పో -
చంపల్లి  మున్సిపల్ పాలకవర్గం

- జయభేరి, మేడ్చల్ :

మేడ్చల్ ఎమ్మెల్యే మల్లా రెడ్డిని శనివారం గుండ్లపోచంపల్లి మున్సిప-
ల్ పాలకవర్గ సభ్యులు కలిశారు. ఎమ్మెల్యే నివాసంలో ఆయనను 
కలిశారు. మున్సిపల్ చైర్పర్సన్ మద్దు ల లక్ష్మిశ్రీనివాస్ రెడ్డి, కౌన్సిల-
ర్లు  మల్లా రెడ్డికి పుష్పగుచ్చం అందజేసి నూతన సంవత్సర శుభాకాం-
క్షలు తెలిపారు. గుండ్లపోచంపల్లి మున్సిపాలిటీకి స్వచ్చ సర్వేక్షన్ 
అవార్డు  దక్కడంతో అందుకు అన్ని విధాల సహకారం అందించిన 
మల్లా రెడ్డికి కృతజ్ఞతలు తెలిపారు. ఈ సందర్భంగా పాలకవర్గాన్ని  
ఎమ్మెల్యే అభినందించారు. కార్యక్రమంలో కౌన్సిలర్లు  మల్లిఖార్జు న్ 
ముదిరాజ్, జైపాల్ రెడ్డి, బాలరాజ్, రజితవెంకటేశ్ పాల్గొ న్నారు.

గంజాయి పట్టి వేత

- జయభేరి, మేడ్చల్ : 

అక్రమంగా తరలిస్తున్న 38 కిలోల గంజాయిని శుక్రవారం రాత్రి 
మేడ్చల్ పోలీసులు పట్టకున్నారు. ఎస్ఐ మురళీధర్ తెలిపిన 
వివరాల ప్రకారం రాజస్థా న్ కు చెందిన ఉత్తమ్ చౌదరి, నాతరామ్లు  
గత కొంత కాలంగా కిష్టా పూర్ లో నివాసం ఉంటూ అక్రమంగా 
గంజాయి విక్రయిస్తున్నారు. ఈ తరుణంలో శుక్రవారం నగరంలో -
ని ఎంజీబీఎస్ వద్ద 38 కిలోల గంజాయిని ఇతరుల వద్ద తీసుకున్న 
ఉత్తమ్ చౌదరి, నాతరామ్లు  కిష్టా పూర్ తీసుకువచ్చేందుకు ద్విచక్ర 
వాహనంపై వస్తుండగా విశ్వసనీయ సమాచారం మేరకు మేడ్చల్ 
పోలీసులు చెక్ పోస్ట్ వద్ద తనిఖీలు నిర్వహించి వారిని పట్టు కున్నా -
రు. 38 కిలోల గంజాయితో పాటు బైకు స్వాధీనం చేసుకుని ఇద్దరిని 
అరెస్ట్ చేశారు. ఈ మేరకు కేసు నమోదు చేసి దర్యాప్తు చేస్తున్నారు.

ప్రజా పాలనలో పాల్గొ న్న 
కాంగ్రెస్ నాయకులు

- జయభేరి, ఇల్లందు :
రాష్ట్ర ప్రభుత్వం ప్రతిష్టా త్మకంగా ఏర్పాటు చేసినటువంటి ఆరు గ్యా-
రంటీలా పథకాన్ని ప్రజల్లో కి తీసుకు వెళ్లేందుకు కాంగ్రెస్ నాయకులు 
సమిష్టి కృషి చేస్తున్నారు. స్థా నిక 24 వ వార్డు లో ప్రజా పాలన కార్య-
క్రమంలో భాగంగా వార్డు  ప్రజలకు ఎటువంటి సందేహాలు ఉన్న 
నివృత్తి చేసుకుంటూ ప్రజలకు అవగాహన కల్పిస్తున్నారు. ఈ కా-
ర్యక్రమంలో ఇల్లందు పట్టణ టౌన్ ప్రెసిడెంట్ డానియల్, సెక్రెటరీ 
జాఫర్, టౌన్ మహిళా అధ్యక్షురాలు స్వరూప, కౌశిక్, మధుకర్, 
విల్సన్, హరికృష్ణ, హరీష్ తదితరులు పాల్గొ న్నారు.

నూతన ఎస్పీగా బాధ్యతలు స్వీక-
రించిన రోహిత్ రాజు ఐపిఎస్

- జయభేరి, ఇల్లందు :
భద్రాద్రి కొత్తగూడెం జిల్లా  నూతన ఎస్పీగా బి.రోహిత్ రాజు ఐపిఎస్ 
బాధ్యతలు చేపట్టా రు.శనివారం జిల్లా  ఎస్పీ కార్యాలయానికి చేరు-
కున్న రోహిత్ రాజు ఐపిఎస్ ఎస్పీ డా.వినీత్.జి ఐపిఎస్ నుంచి 
బాధ్యతలు స్వీకరించారు. ఈ సందర్భంగా పలువురు పోలీస్ అధి -
కారులు నూతన ఎస్పీ ని మర్యాదపూర్వకంగా కలిసి పుష్పగుచ్ఛాలు 
అందజేశారు. 2018 బ్యాచ్ నకు చెందిన ఐపీఎస్ అధికారి రోహిత్ 
రాజు ప్రస్తుతం హైద్రాబాద్ సిటీ సౌత్ ఈస్ట్ జోన్ డిప్యూటీ కమీషన-
ర్ ఆఫ్ పోలీస్ (డీసీపీ)గా విధులు నిర్వర్తిస్తూ భద్రాద్రి కొత్తగూడెం 
ఎస్పీగా బదిలీ అయ్యారు.గతంలో భద్రాచలం ఏఎస్పీగా పని చేస్తూ 
పదోన్నతిపై గ్రేహౌండ్స్ ఏస్పీగా బదిలీ అయ్యారు. 2023 నవంబర్ 
నెలలో సౌత్ ఈస్ట్ జోన్ డీసీపీగా బదిలీ అయ్యారు.ప్రభుత్వ ఉత్త-
ర్వుల నేపథ్యంలో శనివారం భద్రాద్రి కొత్తగూడెం జిల్లా  ఎస్పీగా 
బాధ్యతలు స్వీకరించారు.

4 జనరల్ న్యూస్
ఆదివారం
07.01.2024

పిహెచ్ సిని తనిఖీ చేసిన 
అదనపు వైద్యాధికారి

- జయభేరి, జనవరి 6:
మేడ్చల్ జిల్లా  మూడు చింతల పల్లి మండల కేంద్రం లోని ప్రాథమిక ఆరోగ్య కేంద్రాన్ని 
జిల్లా  అదనపు వైద్యాధికారి నారాయణ రావు ఆకస్మికంగా తనిఖీ చేశారు. ఈ సందర్భం-
గా ఆస్పత్రిలో  పలు రికార్డు లను ఆయన పరిశీలించారు. అదేవిధంగా ఆస్పత్రిలోని 
గదులను పరిశీలించి వైద్య సదుపాయలపై అరా తీశారు. ఆస్పత్రికి వచ్చే రోగులకు 
మెరుగైన వైద్య సేవలు  అందించడం తో పాటు వారిని ఎల్లవేళలా పర్యవేక్షించాలని 
సిబ్బంది ని ఆదేశించారు.

నూతన చైర్మన్ బాధ్యతల స్వీకరణ

- జయభేరి, జనవరి 6:

కీసరగుట్ట శ్రీ రామలింగేశ్వర స్వామి దేవాలయ కమిటీ నూతన ఛైర్మన్ గా తటాకం 
నాగలింగం శర్మ బాధ్యతలు చేపట్టా రు. ఈ సంధర్భంగా తుంకుంట మున్సిపల్ కాంగ్రెస్ 
అధ్యక్షుడు వారిని మర్యాద పూర్వకంగా ఆలయంలో సన్మానించారు. అనంతరం 
పలువురు వారికిశుభాకాంక్షలు తెలియజేశారు. ఆలయ అభివృద్ధి కి శయశక్తుల కృషి 
చేస్తానని నూతన చైర్మన్ వెల్లడించారు.

ప్రాథమిక ఆరోగ్య కేంద్రాన్ని తనిఖీ 
u	 అడిషనల్ కలెక్టర్

- జయభేరి, జనవరి 6:

మేడ్చల్ జిల్లా  మూడు చింతలపల్లి మండల కేంద్రం లోని ప్రాథమిక ఆరోగ్య కేంద్రాన్ని 
జిల్లా  అడిషనల్ కలెక్టర్ అభిషేక్ అగస్త్య తనిఖీ చేశారు. అనంతరం ఆస్పత్రిలోని రికా-
ర్డు లను పరిశీలించారు. వైద్య సిబ్బంది పనితీరుపై ఆయన ఆరా తీశారు. మారుమూల 
ప్రాంతాల్లో ని పేద ప్రజలకు మెరుగైన వైద్య సేవలు అందించేందుకు ఇక్కడి సిబ్బంది 
పని చేయాలని సూచించారు. అంతే కాకుండా ఆస్పత్రిలో మరిన్ని వైద్య సదుపాయాల 
కల్పనకు కృషి చేయనున్నట్లు  వెల్లడించారు, ఈ కార్యక్రమంలో మూడు చింతలపల్లి 
సర్పంచ్ జాం రవి,కార్యదర్శి రాజేశ్వర్ రెడ్డి, తదితరులు పాల్గొ న్నారు.

అయోధ్య రామ తీర్థ క్షేత్ర ట్రస్ట్  
అక్షింతల కలశా శోభాయాత్ర

- జయభేరి, మేడ్చల్ :
మేడ్చల్ మున్సిపాలిటీ 4వ వార్డు లో అయోధ్య రామ తీర్థ క్షేత్ర ట్రస్ట్ అక్షింతల కలశా 
శోభాయాత్ర నిర్వహించారు. 4వ వార్డు లోని గడప గడపకు నిర్వహించిన ఈ శోభాయా-
త్రకు ప్రజలు ఘనంగా స్వాగతం పలికారు. ఈ సంధర్భంగా కౌన్సిలర్ తుడుం గణేష్ 
మాట్లా డుతూ రామ తీర్ధ అక్షింతల కలశా శోభయాత్రలో ప్రతి ఒక్కరు పాలు పంచుకో-
వాలి పిలుపునిచ్చారు. అయోధ్య రామ తీర్థ క్షేత్ర ట్రస్ట్ నుండి వచ్చిన అక్షింతల కలశా 
శోభాయాత్రకు మహిళలు, వార్డు  ప్రజలు మంగళ హారతులతో ఘన స్వాగతం పలకడం 
సంతోషంగా ఉందన్నారు. రామతీర్థ అక్షింతల కలశాన్ని హారతులు కొబ్బరికాయలు 
కొట్టి పూజించి భక్తిశ్రద్ధలు తో మమైకమయ్యారని తెలిపారు. ఈ కార్యక్రమంలో వార్డు  
ప్రజలు, భక్తులు పాల్గొ న్నారు.

శబరియాత్రకు తరలివెళ్లిన 
అయ్యప్ప స్వాములు

- జయభేరి, మేడ్చల్ :
నిష్టా నియమాలతో మండల రోజుల దీక్ష చేసిన అయ్యప్ప స్వాములు శనివారం 
ఇరుముడి కట్టు కుని శబరియాత్రకు తరలివెళ్లా రు. మండలంలోని పూడూర్ గ్రామంలోని 
అయ్యప్ప దేవాలయంలో స్వాములు మణికంఠుడికి ప్రత్యేక పూజల అనంతరం గురు-
స్వాములు మాదవచారి, మల్లా రెడ్డి, శశికుమార్యాదవ్ ఆధ్వర్యంలో ఇరుముడి కట్టు కుని 
శబరి యాత్రకు పయనమయ్యారు. ఈ సందర్భంగా వారి కుటుంబికులు, భక్తులు పెద్ద 
ఎత్తున్న ఆలయం వద్దకు చేరుకుని స్వాముల ఆశీర్వాదాలు పొంది వారిని సాగనంపారు.

- జయభేరి, ఇల్లందు, భద్రాద్రి కొత్తగూడెం :

గత మూడు రోజులుగా స్పోర్ట్స్ స్కూల్ కిన్నెరసా-
ని నందు జరిగిన రాష్ట్రస్థా యి 4వ గిరిజన క్రీడోత్స-
వాలు శనివారంతో ముగిశాయి. ఈ ముగింపు 
సమావేశానికి  ప్రతీక్ జైన్ ఐఏఎస్ ప్రాజెక్టు  
ఆఫీసర్ ఐటీడీఏ భద్రాచలం మరియు  కూనంనేని 
సాంబశివరావు ఎమ్మెల్యే కొత్తగూడెం ముఖ్య 
అతిథులుగా హాజరైనారు. పి. మణెమ్మ డిప్యూటీ 
డైరెక్టర్ ట్రైబల్ వెల్ఫేర్ ఐటీడీఏ భద్రాచలం, హెచ్.
డేవిడ్ రాజ్ డేవిడ్ రాజ్ ఏపీఓ జనరల్ ఐటిడిఏ 
భద్రాచలం, స్టేట్ స్పోర్ట్స్ ఆఫీసర్  బి. జ్యోతి జిల్లా  
స్పోర్ట్స్ ఆఫీసర్స్ బి.గోపాల్ రావు భద్రాచలం,  బి 
రమేష్ ఉట్నూర్,  మీనారెడ్డి ఆసిఫాబాద్, కిష్టు  
వరంగల్, జి.చందన్ పీజీహెచ్ఎం అసోసియేష-
న్ స్టేట్ సెక్రటరీ,  ఎస్. చంద్రమోహన్ ఏటీడీవో 
దమ్మపేట, ఎస్. కే. జహీరుద్దీన్ ఏటిడిఓ వైరా, పి. 
నరసింహారావు ఏటిడిఓ భద్రాచలం, బి. రూప 
దేవి ఏటిడిఓ ఎల్లందు, ఏసీఎంవో టి.రమణయ్య 
భద్రాచలం, ఏసియన్ఓ డి. నాగేశ్వరరావు 
ఖమ్మం, బి.చందు స్పోర్ట్స్ స్కూల్ హెచ్. యం. 
కిన్నెరసాని,  బి. శారద స్పోర్ట్స్ స్కూల్ హెచ్ఎం 
కాచినపల్లి పాల్గొ న్నారు.
ఈ కార్యక్రమానికి ముఖ్య అతిథిగా హాజరైన 
ప్రతీక్ జైన్, ఐ.ఏ.ఎస్. ఐ టి డి ఏ భద్రాచలం,  
అండర్ 17 వాలీబాల్ ఫైనల్ మ్యాచ్ ప్రారం-
భించి విద్యార్థు లతో వాలీబాల్ ఆడి విద్యార్థు -
లను ఉత్తేజపరిచారు. ఈ కార్యక్రమానికి అతి-
ధులుగా కొత్తగూడెం ఎం.ఎల్.ఏ.కూనంనేని 
సాంబశివరావు పాల్గొ న్నారు ఆయన సందేశం 
ఇస్తూ గ్రామీణ గిరిజన విద్యార్థు లు సహజంగా 
దృఢంగా ఉంటారు ఇలాంటి పిల్లలను క్రీడలలో 
తర్ఫీదు ఇచ్చినట్లయితే భవిష్యత్తులో దేశానికి 
ఎంతో ఉపయోగపడతారని ఆశించారు. పిల్ల -
లలో చదువు సామర్థ్యము రెండు కలిస్తే గొప్ప 
విజయాలు సాధిస్తారని, కావున పిల్లలు క్రీడల-
తో పాటు చదువులో ముందుండాలని కోరారు. 

అనంతరం భద్రాచలం ప్రాజెక్టు  అధికారి ప్రతీక్ 
జైన్, ఐ.ఏ.ఎస్. మాట్లా డుతూ.. బాల బాలికలం-
దరూ క్రీడా నైపుణ్యం పెంచుకోవాలని కోరారు. 
కొంతమంది బల, బాలికలను సభలో వారి 
అనుభవాలను గురించి మాట్లా డించారు. వారు 
సభలో ప్రసంగించిన విధాన్ని మెచ్చుకున్నారు పి-
ల్లలకు పాఠశాలల్లో  ప్రసంగ పోటీలను ఏర్పరచా-
లని  పాఠశాల ప్రధానోపాధ్యాయులను కోరారు. 
గిరిజన విద్యార్థు లు ఐఏఎస్ ఐపీఎస్.సాధించా-
లని ఆకాంక్షించారు. గిరిజన పిల్లలు తనలాగా 
ఐఏఎస్ సాధించి ఏదైనా ఒక ఐ టి డి ఏ.లో. పి.ఓ. 
సీట్లో  కూర్చున్న నాడు తను చాలా సంతోషిస్తాన-
ని అన్నారు. హెచ్ డేవిడ్ రాజ్ ఏ పీ ఓ జనరల్ 
ఐటిడిఏ భద్రాచలం వారు ఈ క్రీడా పోటీలలో 

సౌకర్యాలు చాలా బాగా ఉన్నాయని నిర్వహణ 
బాగుందని నిర్వాహకులను అభినందించారు. 
గెలుపొందిన విద్యార్థు లను అభినందించారు. వి-
ద్యార్థు లు ఈ క్రీడా పోటీలు గురించి మాట్లాడి న 
సందర్భంలో తమ అనుభవాలను చాలా చక్కగా 
వివరించారని మెచ్చుకున్నారు. 
అనంతరం వివిధ క్రీడా పోటీలలో గెలుపొందిన 
వారికి బహుమతి ప్రధానోత్సవం జరిగినది. ఈ 
క్రీడలలో ఓవరాల్ ఛాంపియన్షిప్ ను ఐటిడిఏ 
భద్రాచలం గెలుపొందగా అథ్లెటిక్స్ నందు 
ఓవరాల్ ఛాంపియన్షిప్ ను ఐటిడిఏ ఉట్నూర్ 
గెలుపొందినది.

u	 ఇల్లందు మున్సిపాలిటీకి ఓడిఎఫ్ 
ప్లస్ ప్లస్ సర్టిఫికెట్ జారీ చేసిన 
కేంద్ర ప్రభుత్వం 

- జయభేరి, ఇల్లందు :

ఓడిఎఫ్, ఓడిఎఫ్ ప్లస్, ఓడిఎఫ్ ప్లస్ ప్లస్ 
సాధించిన మున్సిపాలిటీల పేర్లు  ఈనెల 5న 
కేంద్ర ప్రభుత్వం విడుదల చేసింది. అందులో 
ఇల్లందు మున్సిపాలిటీకి ఓడిఎఫ్ ప్లస్ ప్లస్ సర్టి-
ఫికెట్ రావడం జరిగింది. జిల్లా లో ఓడిఎఫ్ ప్లస్ 
ప్లస్ సాధించిన ఏకైక మున్సిపాలిటీగా ఇల్లందు 
నిలిచింది. దింతో శనివారం ఎమ్మెల్యే క్యాంపు కా-
ర్యాలయంలో ఓడిఎఫ్ ప్లస్ ప్లస్ సాధించుటకు కృ-
షిచేసిన కమిషనర్ నవీన్, పర్యావరణ ఇంజనీర్ 
అతహర్ లను ఎమ్మెల్యే కోరం కనకయ్య, మున్సి-
పల్ చైర్మన్ దమ్మాలపాటి వెంకటేశ్వరరావులు 
శాలువాతో ఘనంగా సత్కరించారు. ఈ సంద-

ర్బంగా వారు మాట్లా డుతూ.. ఇల్లందు మున్సిపా-
లిటీకి ఓడిఎఫ్ ప్లస్ ప్లస్ దక్కడం అరుదైన గౌర-
వమన్నారు. ఓడిఎఫ్ ప్లస్ ప్లస్ రావడం ఇల్లందు 
మున్సిపాలిటీ మరింత బాధ్యత పెరిగిందని గుర్తు 
చేశారు. సమిష్టి కృషి వల్లే ఇదంతా సాధ్యమైందని 
స్పష్టం చేశారు. ఇంతటి గౌరవం దక్కడం కోసం 

కృషిచేసిన అధికారులకు పట్టణ ప్రజల తరపున 
ప్రత్యేక కృతజ్ఞతలు తెలిపారు. ఈ కార్యక్రమంలో 
మేనేజర్ అంకు షావలి, మున్సిపల్ కౌన్సిలర్లు  
వారా రవి, అంకెపాక నవీన్ కుమార్, కాంగ్రెస్ 
పార్టీ నాయకులు ఎర్ర ఈశ్వర్, పత్తి రంజిత్  తది-
తరులు పాల్గొ న్నారు.

- జయభేరి, ఇల్లందు :
స్థా నిక ఇల్లందు  పిడిఎం కోర్టు ను  జిల్లా  జడ్జి  
వసంత పాటిల్ ఆకస్మికంగా తనిఖీ చేశారు. వారిని 
ఇల్లందు ప్రిన్సిపల్ జూనియర్ సివిల్ జడ్జి దేవరపల్లి  
కీర్తి చంద్రిక రెడ్డి  పుష్పగుచ్చం తో స్వాగతం పలి-
కినారు. అనంతరం ఇల్లందు బార్ అసోసియేషన్ 
ప్రెసిడెంట్, ఎగ్జిక్యూటివ్ బాడీ ఆధ్వర్యంలో కోర్టు  
హాల్లో  శాలువాతో సత్కరించినారు. జిల్లా  జడ్జి న్యా-
యవాదులతో మాట్లా డుతూ.. ఇల్లందు కోర్టు లో 
ఖాళీ ఉన్న సిబ్బంది వీలైనంత త్వరగా భర్తీ చేస్తామ-
ని, అదే విధంగా నూతనంగా నిర్మించబోయే కొత్త 
భవనాలకు నిధులు త్వరలో మంజూరు చేస్తామని 
హామీ ఇచ్చారు. అనంతరం  కోర్టు లో పలు రికార్డు -
లు తనిఖీ చేశారు. ఈ కార్యక్రమంలో జిల్లా  జడ్జితో 
పాటు ప్రిన్సిపాల్ జూనియర్ సివిల్ జడ్జి దేవరపల్లి 
కీర్తి చంద్రిక రెడ్డి, జిల్లా  కోర్టు  ఏవో అనిత వాణి, జిల్లా  
కోర్టు  సిబ్బంది, బార్ అసోసియేషన్ ప్రెసిడెంట్ 
మామిడి సత్య ప్రకాష్, వైస్ ప్రెసిడెంట్ భూక్య రవి-

కుమార్ నాయక్, జాయింట్ సెక్రటరీ కీర్తి కార్తిక్  
ట్రెజరర్ కే. ఉమామహేశ్వరరావు, సీనియర్ న్యా-

యవాదులు ,జూనియర్ న్యాయవాదులు, కోర్టు  
సిబ్బంది,తదితరులు పాల్గొ న్నారు.

సమిష్టి  కృషి వల్ల  ఓడిఎఫ్ ప్ల స్ ప్ల స్ దక్కింది

ఘనంగా ముగిసిన రాష్ట్ర  స్థా యి 
గిరిజన క్రీడోత్సవాలు

ఈ క్రీడలలో ఫైనల్ లీగ్ 
గెలిచిన జోన్స్

వాలీబాల్ : మొదటి బహుమతి (బాలికలు) 
భద్రాచలo, రెండవ బహుమతి 
(బాలికలు): ఉట్నూరు, మొదటి బహుమతి 
(బాలురు) భద్రాచలం, రెండవ బహుమతి 
(బాలురు):ఏటూరు నాగారం. 
ఖో ఖో: మొదటి బహుమతి (బాలికలు): 
ఉట్నూరు, రెండవ బహుమతి(బాలికలు): 
ఏటూరు నాగారం, మొదటి బహుమతి 
(బాలురు):ఉట్నూరు రెండవ బహుమతి( 
బాలురు): భద్రాచలం.
టెన్నికాయిట్: మొదటి బహుమతి(బా-
లికలు& బాలురు): ఉట్నూరు, రెండవ 
బహుమతి(బాలికలు): ఉట్నూరు, రెండవ 
బహుమతి(బాలురు):భద్రాచలం.
క్యారమ్స్: మొదటి బహుమతి(బాలురు& 
బాలికలు): భద్రాచలం.
చెస్: మొదటి బహుమతి( బాలికలు): 
ఉట్నూరు, రెండవ బహుమతి(బాలికలు): 
ఉట్నూరు, మొదటి బహుమతి(బాలురు): 
భద్రాచలం, రెండవ బహుమతి(బాలురు) 
ఉట్నూరు.

ఈ క్రీడలలో ఫైనల్ లీగ్ 
గెలిచిన జోన్స్

వాలీబాల్: మొదటి బహుమతి(బాలికలు) 
భద్రాచలo, రెండవ బహుమతి(బాలిక-
లు): ఉట్నూరు, మొదటి బహుమతి(బా-
లురు) భద్రాచలం, రెండవ బహుమతి(-
బాలురు):ఏటూరు నాగారం. 
ఖో ఖో: మొదటి బహుమతి (బాలికలు): 
ఉట్నూరు, రెండవ బహుమతి(బాలికలు): 
ఏటూరు నాగారం, మొదటి బహుమతి 
(బాలురు):ఉట్నూరు, రెండవ బహుమతి-
(బాలురు): భద్రాచలం.
టెన్నికాయిట్: మొదటి బహుమతి(బా-
లికలు& బాలురు): ఉట్నూరు, రెండవ 
బహుమతి(బాలికలు): ఉట్నూరు, రెండవ 
బహుమతి(బాలురు):భద్రాచలం.
క్యారమ్స్: మొదటి బహుమతి(బాలురు& 
బాలికలు): భద్రాచలం.
చెస్: మొదటి బహుమతి(బాలికలు): 
ఉట్నూరు, రెండవ బహుమతి(బాలికలు): 
ఉట్నూరు, మొదటి బహుమతి(బాలురు): 
భద్రాచలం, రెండవ బహుమతి(బాలురు): 
ఉట్నూరు.

ఇల్లందు కోర్టును  తనిఖీ చేసిన జిల్లా  జడ్జి

శృతి హాసన్..
పాన్-ఇండియా 
యాక్షన్ డ్రామా  
 
ఈ సీజన్లో  బిగ్గెస్ట్ మూవీ అనౌన్స్మెంట్ ఇప్పుడే రావడంతో క్రిస్మస్ 
ముందుగానే వచ్చింది. సూపర్ స్టా ర్స్ అడివి శేష్, శృతి హాసన్ మెగా 
పాన్-ఇండియా యాక్షన్ డ్రామాలో నటించబోతున్నారని మేకర్స్ 
మంగళవారం అనౌన్స్ చేశారు.అడివి శేష్ 2022లో చేసిన మేజర్ 
సందీప్ ఉన్నికృష్ణన్ బయోపిక్ 'మేజర్' బ్లా క్ బస్టర్ విజయంతో దేశ-
వ్యాపత్ంగా ప్రశంసలు అందుకుంది. ఇప్పుడు చేస్తు న్న ఇంకా టైటిల్ 
రివిల్ చేయని ఈ మ్యాసివ్ ప్రాజెక్ట్ అడివి శేష్ కు రెండో స్ట్రయిట్ హిందీ 
మూవీ కానుంది.ప్రేక్షకులు ఆసక్తిగా ఎదురుచూస్తు న్న ఈ ప్రాజెక్ట్కి సం-
బంధించిన ముఖ్య్యమైన వివరాలు, క్యారెక్టర్ పోస్టర్లు , టైటిల్ తో సహా 
సినిమాకి సంబధించిన కీలకమైన విషయాలని రాబోయే రోజుల్లో  ప్రే-
క్షకులకు పరిచయం చేయడానికి మేకర్స్ ప్లా న్ చేస్తు న్నారు.  ఈ మెగా 
ప్రాజెక్ట్ని అన్నపూర్ణ స్టూ డియోస్ సమర్పణలో సుప్రియ యార్లగడ్డ నిర్మి-
స్తు న్నారు. యునైటెడ్ స్టేట్స్లో పుట్టి పెరిగిన షానెల్ డియో దర్శకత్వం 
వహిస్తు న్నారు. అడివి శేష్ 'క్షణం', 'గూఢచారి' తో సహా పలు తెలుగు 
బ్లా క్బస్టర్లకు గతంలో డీవోపీగా పనిచేసిన షానీల్ కు దర్శకుడిగా ఇది 
తొలి  చిత్రం. కేన్స్ ఫిల్మ్ ఫెస్టివల్కు అధికారికంగా ఎంపికైన 'లైలా' 
అనే ప్రశంసలు పొందిన షార్ట్ ఫిల్మ్ కు ఆయన దర్శకత్వం వహించా-
రు."సినిమాలోని ప్రతి ఫ్రేమ్, డైలాగ్, సన్నివేశాన్ని హిందీతో పాటు 
తెలుగులో విడివిడిగా చిత్రీకరిస్తున్నాం . ప్రతి భాష సాంస క్ృతిక ప్ర-
త్యేకత బట్టి దీనిని విభిన్నంగా ట్రీట్ చేస్తున్నాం " అని మేకర్స్ అనౌన్స్ 
మెంట్ లో దృవీకరించారు.ఈ చిత్రానికి సునీల్ నారంగ్ సహ-నిర్మాత. 
అడివి శేష్ , షానీల్ డియో కలిసి కథ, స్క్రీన్ ప్లే సమకూర్చారు. ప్రాజెక్ట్ 
గురించిన మరిన్ని వివరాలు త్వరలో మేకర్స్ తెలియజేస్తా రు.

ఎన్టీఆర్‌తో 
జతకట్టా లనుంది
‘యానిమల్‌’ సినిమా విషయంలో రష్మిక పేరు 
ఎంత వినిపిస్తుం దో, అందులో ఓ చిన్న పాత్ర 
చేసిన త్రిప్తి డిమ్రీ పేరు కూడా అంతే వినిపిస్తుం ది. 
అందులో జోయాగా అందర్నీ ఆకట్టు కుంది 
త్రిప్తి. విశేషం, విచిత్రం ఏంటంటే.. తాజాగా 
ఇండియన్‌ మూవీ డేటాబేస్‌(ఐఎండీబీ) విడుదల 
చేసిన మోస్ట్‌ పాపులర్‌ హీరోయిన్ల లిస్ట్‌లో 
త్రిప్తి మొదటి స్థా నంలో నిలిచింది. దాంతో ఈ 
అమ్మాయి టాక్‌ ఆఫ్‌ ది ఇండస్ట్రీ అయ్యింది. 
తాజాగా ఓ ఇంటర్‌వ్యూలో ఆసక్తికరమైన 
విషయాలు చెప్పింది త్రిప్తి. ‘ ‘యానిమల్‌’కి 
ముందు నా ఫాలోయర్స్‌ లక్షమంది. ఇప్పుడు 
36లక్షలమంది. ఈ సినిమా విడుదలకు ముందు 
నా పాత్ర విషయంలో ఆడియన్స్‌ స్పందన ఎలా 
ఉంటుందో అని భయం ఉండేది. నిద్రకూడా 
పట్టేదికాదు. ఇప్పుడు అందరూ మెచ్చుకుంటుంటే 
ఆనందంగా ఉంది’ అని చెప్పుకొచ్చింది త్రిప్తి. 
సౌత్‌ సినిమాల్లో  అవకాశాల గురించి మాట్లా -
డుతూ ‘ ‘యానిమల్‌’ తర్వాత నేను కొన్ని సౌత్‌ 
సినిమాలకు సైన్‌ చేశానని రూమర్లు  వినిపిస్తు న్నా-
యి. వాటిని నమ్మొద్దు . నేను ఏ సౌత్‌ సినిమాకూ 
ఓ.కే చెప్పలేదు. అయితే, నాకు సౌత్‌ సినిమాలు 
చేయాలని బలంగా ఉంది. ముఖ్యంగా ఎన్టీయా-
ర్‌తో నటించాలని ఉంది. ఆ అవకాశం కోసం 
ఎదురుచూస్తు న్నాజ’ అంటూ మనసులోమాట 
బయటపెట్టేసింది త్రిప్తి డిమ్రీ.

అభిమానికి 
సర్‌ప్రైజ్‌
నేషనల్‌ క్రష్‌ రష్మిక మందన్నకు దేశవ్యాపత్ంగా అభిమాగణం ఉంది. ‘పుష్ప’ 
చిత్రంతో జాతీయ స్థా యిలో గుర్తింపును తెచ్చుకున్న ఈ అమ్మడు.. తాజా చిత్రం 
‘యానిమల్‌’తో యువతరానికి మరింతగా చేరువైంది. సోషల్‌మీడియాలో చాలా 
యాక్టివ్‌గా ఉండే ఈ అమ్మడు తాజాగా తన వీరాభిమాని ప్రమోద్‌ భాస్కర్‌తో 
వీడియో కాల్‌ ద్వారా ముచ్చటించింది. అందుకు బిగ్‌బి అమితాబ్‌ బచ్చన్‌ హోస్ట్‌ 
చేస్తు న్న ‘కౌన్‌ బనేగా కరోడ్‌పతి’ రియాల్టీ షో వేదికైంది. రష్మిక మందన్నను 
సోషల్‌మీడియాలో ఫాలో అవుతున్నాడు ప్రమోద్‌. ఆమె సినిమాలపై విశ్లేషణలు 
కూడా చేస్తుం టాడు. ఈ నేపథ్యంలో రష్మిక మందన్నతో మాట్లా డాలనుందనే తన 
కోరికను అమితాబ్‌ ముందుంచాడు ప్రమోద్‌. దీంతో అమితాబ్‌.. రష్మికకు ఫోన్‌ 
చేసి ప్రమోద్‌తో మాట్లాడిం చాడు. తన అభిమాన నాయిక వీడియో కాల్‌లో మాట్లా -
డటంతో ఒక్కసారిగా సర్‌ప్రైజ్‌ అయ్యాడు ప్రమోద్‌. ‘మిమ్మల్ని ఎంతగానో అభిమా-
నిస్తు న్నా. ఓసారి వ్యక్తిగతంగా కలిసి మాట్లా డాలనుంది’ అని ప్రమోద్‌ అడగ్గా .. 
అందుకు సరేనని బదులిచ్చింది రష్మిక మందన్న. ప్రస్తు తం ఈ వీడియో సోషల్‌ 
మీడియాలో వైరల్‌గా మారింది. ‘యానిమల్‌’ సినిమాలో రష్మిక అభినయం 
చాలా బాగుందని అమితాబ్‌ బచ్చన్‌ సైతం ప్రశంసలు కురిపించారు.

నాకు 
క్వాలిటీ 
ముఖ్యం
హీరోయిన్‌ నేహాశెట్టి.. తన పేరుతో 
కంటే ‘డీజే టిల్లు  రాధిక’గానే ఎక్కువ 
పాపులారిటీ సంపాదించింది. ఆ 
సినిమా ఆమెపై చూపించిన ఇంపాక్ట్‌ 
అలావుంది మరి. ప్రస్తుతం అంతా 
నేహాని ‘రాధిక..’ అనే పిలుస్తున్నారు. 
యువతరంలో ఈ అమ్మడి క్రేజ్‌ 
మామూలుగా లేదు. అంత క్రేజ్‌ ఉన్న -
ప్పటికీ సినిమాలు మాత్రం అరకొరగానే 
చేస్తున్నది నేహాశెట్టి. దీనిపై ఓ ఇంట-
ర్‌వ్యూలో క్లా రిటీ ఇచ్చిందామె. ‘నాకు 
క్వాంటిటీ కంటే క్వాలిటీ ముఖ్యం. 
నిజానికి చాలా ఆఫర్లు  వస్తున్నాయి. 
నేనే అంగీకరించడంలేదు. కథ, పాత్ర 
బాగుండకపోతే చేయను’ అని నిర్మొ-
హమాటంగా చెప్పింది నేహా. ఇంకా 
చెబుతూ ‘ నాకు యాక్టింగ్‌ అంటే పిచ్చి. 
మంచి నటిగా గుర్తింపు తెచ్చుకోవాలి. 
గుర్తుండిపోయే పాత్రలు చేయాలి. 
ప్రేక్షకుల హృదయాల్లో  నిలిచిపోవాలి. 
కేవలం డబ్బుకోసమే నేను హీరోయిన్‌ని 
కాలేదు. నాకంటూ కొన్ని లక్ష్యాలు, 
నియమాలు ఉన్నాయి. ఏదిపడితే 
అది చేసేసి కెరీర్‌ని పాడుచేసుకోవడం 
నాకిష్టంలేదు. కెరీర్‌కి లాంగ్విటీ 
ఉండాలంటే, చేసే పాత్రలు మంచివి 
అయ్యుండాలి. అయినా నేనేం ఖాళీగా 
లేను. న్యూయార్క్‌ ఫిలిం అకాడమీలో 
4 నెలలపాటు యాక్టింగ్‌ కోర్స్‌ చేసి 
వచ్చాను. నటిగా నాకు నేను మెరుగుప-
రచుకునే పనిలోఉన్నాను. మార్చి 8న 
మా ‘గ్యాంగ్స్‌ ఆఫ్‌ గోదావరి’ విడుదల 
కానుంది. అందులో నా పాత్ర పేరు 
బుజ్జి. తప్పకుండా అందర్నీ ఆకట్టు కునే 
పాత్ర అవుతుంది.’ అంటూ చెప్పుకొ-
చ్చింది నేహాశెట్టి.




